
Cyflwyniad  
 

Dyma fy negfed adroddiad blynyddol fel Cyfarwyddwr Statudol y 
Gwasanaethau Cymdeithasol.  Dim ond rhan o fy rôl gorfforaethol 
yw'r Gwasanaethau Cymdeithasol. Mae'n ofynnol yn statudol imi 
adrodd ar berfformiad yn flynyddol i esbonio'r gwelliannau a wnaed 
a'r heriau sylweddol y daethom ar eu traws yn ystod 2022/23. 
Byddaf hefyd yn pennu ein blaenoriaethau ar gyfer y flwyddyn 
gyfredol 2023/24. 

Rwy'n ddiolchgar am gefnogaeth ac ymrwymiad y cyngor i'r Gwasanaethau 
Cymdeithasol wrth inni wynebu pwysau digynsail o ran y gweithlu a'r galw. 

Cyrhaeddodd yr anallu i recriwtio digon o staff Gofal Cartref, Gofal Preswyl a Gwaith 
Cymdeithasol bwynt tyngedfennol tua diwedd 2022. Yn gyffredin â bron bob awdurdod, 
arweiniodd hyn at restrau aros hir am asesiad a gofal. Ers hynny, mae'r sefyllfa ym mhob 
maes wedi gwella yn sgil mentrau gweithlu gan gynnwys Academi Gofal, mwy o nawdd 
ar gyfer graddau a gwella rhai telerau ac amodau. Fodd bynnag, ar adeg ysgrifennu'r 
adroddiad hwn, rydym yn dal i wynebu bylchau sylweddol mewn Gofal Cartref a Gwaith 
Cymdeithasol.  

Roedd y cyngor yn wynebu pwysau ariannol sylweddol yn 2022/23, ac roedd angen inni 
gyflawni yn erbyn rhaglen gadarn o arbedion effeithlonrwydd o fewn y Gwasanaethau 
Oedolion. Roedd Gwasanaethau Plant a Theuluoedd wedi'u diogelu'n dda yn 
gorfforaethol er bod cynnydd yn y galw a chostau yn creu her sylweddol i'r cyngor eleni 
wrth i nifer y plant sy'n derbyn gofal barhau i godi. Rydym yn gwneud gwaith i atal a 
rheoli'r galw ochr yn ochr â llawer o fentrau eraill i'n helpu i weithio mor effeithlon ag sy'n 
bosibl gan barhau i ymdrechu i wella canlyniadau defnyddwyr gwasanaeth. Mae'r sefyllfa 
ar gyfer 2024/25 yn edrych yn fwy heriol ac efallai y bydd angen i'r cyngor wneud 
penderfyniadau allweddol i ddefnyddio ffyrdd gwahanol i ddiwallu anghenion. 

Er gwaethaf hyn, mae'r perfformiad yn dal yn dda yn y rhan fwyaf o feysydd er gwaethaf 
lefelau digynsail y galw. Yn arbennig: Rydym yn parhau i fod â'r nifer lleiaf o blant sy'n 
derbyn gofal yng Nghymru ac ystyried ein poblogaeth; Mae ein gwaith i ddatblygu 
adnoddau Byw â Chymorth i oedolion â phroblemau iechyd meddwl ac anableddau 
dysgu yn gweddnewid bywydau'n llwyr, wrth i gynnydd y rhaglen honno gyflymu; mae ein 
gwasanaeth Gartref yn Gyntaf yn gwneud cynnydd cyflym i leihau'r nifer sydd angen 
gofal hirdymor, ac mae ein gwaith i ddatblygu adnoddau mewnol i ailgydbwyso'r farchnad 
ar fin darparu ystod o adnoddau newydd ac arloesol. 

Hoffwn ddiolch yn fawr iawn i holl staff y Cyngor sydd wedi gweithio’n eithriadol o galed 
drwy gydol y flwyddyn i ddarparu'r gwasanaethau a amlygir yn yr adroddiad hwn. Rwyf 
wedi rhyfeddu at eu hymroddiad, eu hamynedd a'u proffesiynoldeb wrth wynebu'r heriau 
aruthrol o'n blaenau. Hoffwn hefyd ddiolch o galon i'n holl bartneriaid statudol, i'r trydydd 
sector ac i wirfoddolwyr sydd wedi cyfrannu cymaint i sicrhau canlyniadau gwell i'r rhai 
sydd angen ein cymorth fwyaf.  

Jake Morgan, Cyfarwyddwr Statudol y Gwasanaethau 
Cymdeithasol 

Trosolwg   
 
Gwasanaethau Oedolion 
 
Mae'r Gwasanaethau Oedolion wedi parhau i wynebu heriau parhaus dros y flwyddyn 
ddiwethaf. Yn yr un modd â phob Cyngor ar draws y DU, rydym wedi bod yn ymrafael â 
dwy her, sef cynnydd yn y galw ac yng nghymhlethdod y bobl hynny sydd angen ein 
cymorth, ynghyd â gostyngiad yn y capasiti i'w cefnogi, yn gysylltiedig ag argyfwng 
parhaus y gweithlu cymdeithasol. Yn syml, nid oes gennym ddigon o weithwyr 
cymdeithasol na staff Gofal Cartref i asesu pawb sydd angen asesiad i ddechrau, nac 
ychwaith i'w cefnogi ar ôl iddynt gael eu hasesu.  
 
Mae darpariaeth gofal cartref wedi gostwng i ychydig dros 9,000 o oriau'r wythnos yn sgil 
anawsterau wrth recriwtio a chadw niferoedd digonol o weithwyr gofal ar draws sectorau. 
Yn anochel, mae hyn wedi achosi cyfnodau aros isafswm ar gyfer gofal, gan reoli'r risg 
drwy frysbennu a monitro anghenion pobl yn ofalus. Mae mwy o bwyslais ar ailalluogi, 
darpariaeth cam-i-lawr dan arweiniad therapi, a chefnogi pobl mewn ffyrdd gwahanol, ee 
taliadau uniongyrchol, wedi achosi gostyngiad sylweddol yn y galw o'i ystyried yng nghyd-
destun y twf yn nifer y bobl hŷn yn y sir.  
Mae'r graff isod yn dangos y galw tebygol am ofal cartref pe baem wedi parhau â'r un 
model gofal: 
 

 
 
Mae arloesi wedi gwneud gwahaniaeth, yn arbennig ein hymdrechion i gomisiynu a 
chontractio’n ddoethach, y cynnydd yn y pwyslais ar ymyrraeth gynnar, gwneud gwell 
defnydd o dechnoleg a'r gweithlu, ailalluogi'n fwy effeithiol a chyflwyno taliadau 
uniongyrchol, gyda'r cyfan yn arwain at duedd hirdymor drawiadol i haneru nifer yr oriau o 
ofal cartref. Mae hyn wedi ein galluogi i reoli'r ddarpariaeth gan gynnal nifer sefydlog o 
leoliadau preswyl a darparu cyllideb gynaliadwy. O fod ymhlith y darparwyr Gofal Cartref 
uchaf yng Nghymru rydym bellach yn cyd-fynd â'r cyfartaledd ac ystyried ein poblogaeth.  
 
Mae'r graff isod yn dangos tueddiadau’r ddarpariaeth dros gyfnod o 10 mlynedd.  

Nodyn - Roedd y gostyngiad yn 2015 yn adlewyrchu model contractio newydd mwy effeithiol a 
gostyngiad yn nifer yr oriau y talwyd amdanynt, nid gostyngiad yn nifer yr oriau gofal a ddarperir i 
ddefnyddwyr gwasanaeth.  
 
Mae amrywiaeth o weithgareddau wedi cael effaith o ran rheoli'r galw a thwf demograffig, 
ond er gwaetha'r ymdrechion hyn ceir rhestr aros sylweddol o hyd ac arni dros 100 o bobl. 
Fodd bynnag, heb gyflwyno'r diwygiadau radical hyn dros y 10 mlynedd diwethaf, byddai 
gennym restr aros o 500 o bobl a gwariant ychwanegol o £20,000,000 bob blwyddyn. Mae 
hyn yn dangos yn glir sut mae rheoli'r galw yn y maes hwn yn greiddiol er mwyn sicrhau 
iechyd ariannol cyffredinol yr awdurdod. 
 
Yn y Gwasanaethau Pobl Hŷn ac Anableddau Corfforol dangoswyd bod gwaith 
partneriaeth o fewn ein strwythur rheoli integredig rhwng Cyngor Sir Caerfyrddin a'r Bwrdd 
Iechyd Lleol yn allweddol. Mae'r bartneriaeth hon yn ymestyn i gynnwys Llesiant Delta a'n 
partneriaid yn y trydydd sector, sy'n hollbwysig er mwyn datblygu a darparu gwasanaethau 
ataliol yn y gymuned, yn ogystal â gwasanaethau gofal hirdymor.  
 
Mae ein cynllun strategol i reoli'r galw yn cyd-fynd â'r gwaith canlynol i ddatblygu llwybrau: 
 
 Atal 
 Gofal Rhagweithiol a Gofal wedi'i Gynllunio 
 Llif System a Gofal Brys 
 Gofal Hirdymor 

 
Ein blaenoriaeth fu ailgynllunio'r llwybrau gofal hyn i'n galluogi i sicrhau bod ein 
gwasanaethau'n gyson â'r gefnogaeth orau i boblogaeth Sir Gaerfyrddin, wrth i'r 
boblogaeth honno newid a'i hanghenion dyfu o leiaf 3% y flwyddyn.  

Ein prif flaenoriaeth fu cadw'r rhai sy'n disgwyl am ofal yn ddiogel. Dyma fu un o 
gryfderau'r gwasanaeth dros y flwyddyn ddiwethaf. Rydym wedi cynnal ein dull cadarn o 
frysbennu pob atgyfeiriad am asesiadau gwaith cymdeithasol, ac o roi'r flaenoriaeth i'r rhai 
mwyaf anghenus. Rydym yn parhau i adolygu’r rhai sy’n disgwyl am ofal, i sicrhau nad yw 
eu hanghenion wedi newid a bod pobl yn aros yn ddiogel, drwy alwadau cadw cyswllt 
rheolaidd gan Gydgysylltwyr Gofal a Chymorth penodol yn y timau. Rydym hefyd yn 
gweithio gyda theuluoedd i ystyried yr holl opsiynau, ac yn meddwl yn greadigol wrth 
ystyried sut i ddiwallu anghenion cymorth yn y cartref, drwy gyfuniad o gymorth ffurfiol ac 
anffurfiol.  
 
Rydym yn parhau i wneud y defnydd gorau o’r capasiti gofal sydd gennym drwy 
ddefnyddio’r fethodoleg rhyddhau amser i ofalu, er mwyn mynd ati'n weithredol i leihau 
pecynnau gofal lle bo'n briodol, a rhyddhau oriau i gefnogi eraill. Mae cefnogaeth ein 
Therapyddion Galwedigaethol yn hanfodol wrth ddefnyddio eu gwybodaeth arbenigol i 
leihau nifer y gofalwyr sydd eu hangen o 2 i 1. Yn rhan o'n harbedion effeithlonrwydd ar 
gyfer y gyllideb flynyddol, cytunwyd y dylem ystyried y capasiti o fewn y tîm adolygu ar sail 
buddsoddi i arbed. Mae hyn yn ein galluogi i gynnal adolygiadau'n gyflymach, gan ryddhau 
rhagor o oriau gofal i gefnogi eraill yn sgil hynny.  
 
Mae cyfarfod bellach yn cael ei gynnal bob pythefnos yn benodol er mwyn adolygu'r holl  
arosiadau hir yn yr ysbyty. Mae hyn yn ein galluogi i herio ac adolygu a sicrhau bod yr holl 
opsiynau wedi'u hystyried. Mae hyn wedi cael cryn effaith o ran lleihau'r rhai sy'n aros yn 
hir yn yr ysbyty. Yn ogystal â hynny, cynhelir paneli uwchgyfeirio ysbyty ddwywaith yr 
wythnos lle caiff achosion anodd eu huwchgyfeirio a'u trafod.  Mae amseroedd aros am 
ofal yn yr ysbyty yn parhau i fod yn unol â'r cyfartaledd hirdymor gyda llai na 10% o 
gapasiti'r ysbyty'n cael ei ddefnyddio ar gyfer pobl sy'n disgwyl am ofal, er bod ymhell dros 
70% o gapasiti ysbytai yn cael ei ddefnyddio ar gyfer pobl eiddil ac oedrannus.  
 
Bydd atal derbyniadau a lleihau hyd arosiadau'n allweddol er mwyn inni greu mwy o 
gapasiti o ran gwelyau ar gyfer gofal wedi'i gynllunio yn yr ysbyty. Gyda’r diffygion mwyaf 
erioed yng nghyllidebau Byrddau Iechyd ledled Cymru, mae perygl gwirioneddol y gallai 
hynny ansefydlogi’r broses o roi mentrau ar waith sy’n sicrhau manteision tymor canolig a 
hirdymor o blaid torri costau yn y tymor byr. 
 
Er mwyn gwella'r llif a lleihau'r galw rydym hefyd yn ddiweddar wedi newid ein dull o 
ymdrin ag atgyfeiriadau pan fyddant yn cael eu gwneud drwy Lesiant Delta, ein pwynt 
mynediad cyfun i ofal iechyd cymunedol a gofal cymdeithasol. Mae'r holl atgyfeiriadau 
bellach yn cael eu brysbennu'n ganolog gan dîm amlddisgyblaethol o weithwyr 
proffesiynol, yn hytrach na chael eu brysbennu yn y 3 lleoliad gwahanol gan dimau 
proffesiynol unigol. Er ei bod hi'n ddyddiau cynnar, mae’r dull hwn yn dechrau lleihau'r 
nifer sy'n disgwyl am asesiad gwaith cymdeithasol, drwy sicrhau bod achosion yn cael eu 
hatgyfeirio i'r man cywir i ddechrau, a hefyd drwy nodi gwasanaethau ataliol/ymyrraeth 
gynnar sy'n ein galluogi i gau'r atgyfeiriad drwy roi gwybodaeth a chyngor. Ar adeg 
ysgrifennu’r adroddiad roedd cyfanswm y bobl a oedd yn disgwyl am asesiad wedi 
gostwng o uchafbwynt o 450 cyn y pandemig i 200, ac roeddem yn eithaf gobeithiol y 
byddai'r newid dull hwn yn ein helpu i reoli'r galw yn effeithiol. Roedd nifer y bobl a oedd 
yn disgwyl am ofal cartref hefyd wedi gostwng yn sylweddol, o uchafbwynt a oedd ychydig 
dros 250 i ychydig dros 100, ac mae'r rhan fwyaf ohonynt yn y gymuned.  

Er gwaethaf yr heriau, ceir nifer o gyflawniadau allweddol. Mae gwaith Ad-drefnu'r 
Gwasanaethau Integredig bellach wedi'i gwblhau, ac mae'r holl Uwch-reolwyr yn eu 
swyddi, heblaw am yr Uwch-reolwr Cyflawni ar gyfer Atal sydd ar ganol cael ei recriwtio. 
Mae'r ad-drefnu hwn, y cyntaf ers 9 mlynedd, yn creu sylfaen i ymdrin â'r heriau parhaus. 
Bydd y swydd atal hon yn cynorthwyo Bwrdd Atal Sir Gaerfyrddin i egluro ei fwriad 
strategol yn gysylltiedig ag atal, ac yn ein helpu i ddatblygu cynllun gweithredu i fynd i'r 
afael â bylchau allweddol, a sicrhau ein bod yn cadw ein ffocws ar nodau hirdymor wrth 
lywio'n ffordd drwy bwysau cyllidebol ym maes Iechyd ac o fewn y Cyngor Sir.  
 
Mae ein cynllun peilot Gartref yn Gyntaf llwyddiannus er mwyn brysbennu pob atgyfeiriad 
newydd yn helpu i lywio Cam 2 yr ad-drefnu. O ganlyniad i hyn, rydym yn ailalinio ein 
timau o dan y swyddi Uwch-reolwyr. Rhagwelwn y bydd Cam 2 wedi'i gwblhau erbyn canol 
yr hydref. Mae elfen Gofal Canolraddol y tîm Gartref yn Gyntaf bellach wedi'i 
hymwreiddio'n llawn ac yn helpu pobl i adael yr ysbyty ynghynt, ac yn dechrau cefnogi 
pobl mewn argyfwng yn y gymuned i'w helpu i aros gartref yn lle cael eu derbyn i'r ysbyty. 
Mae'r elfen hon o'n newidiadau yn derbyn cydnabyddiaeth genedlaethol. 
 
Yn gysylltiedig â’r gwasanaeth hwn mae Tŷ Pili Pala, ein huned ailalluogi 14 gwely yng 
Nghartref Gofal Llys y Bryn. Mae'r gwasanaeth yn sicrhau canlyniadau rhagorol gyda 70% 
o’r rhai sy’n ei ddefnyddio yn dychwelyd adref heb unrhyw ofal parhaus ffurfiol. Rydym 
hefyd wedi lansio ein gwasanaeth ailalluogi integredig mewn partneriaeth â Bwrdd Iechyd 
Prifysgol Hywel Dda. Er y bu recriwtio yn her, mae 90% o'r rhai sy'n derbyn cymorth 
bellach yn gadael y gwasanaeth heb fod angen unrhyw drefniadau gofal hirdymor. Dyma 
enghraifft ragorol o wasanaeth sydd wedi cael ei wella, gan wella canlyniadau a lleihau 
costau. Ni fyddai hyn wedi bod yn bosib heb ymagwedd integredig gref ar draws iechyd a 
gofal cymdeithasol. 
 
Mae ein gwasanaethau dydd i bobl hŷn wedi ailagor bellach, ar ôl iddynt orfod cau yn 
ystod y pandemig, ac rydym yn tyfu'r gwasanaeth yn raddol i sicrhau y gallwn barhau i 
fodloni'r galw cynyddol. Wrth i bobl ddewis gwahanol fodelau gofal a chymorth, byddwn yn 
ailsiapio'r gwasanaethau hyn i adlewyrchu'r angen. 
 
Yn sgil y model hwn o welliant parhaus, rwy'n weddol hyderus fod y set ddiweddaraf o 
ddata yn parhau i ddangos bod ein dulliau arloesol yn cael yr effaith angenrheidiol i 
sicrhau bod preswylwyr sydd angen cymorth gartref yn Sir Gaerfyrddin yn derbyn y 
cymorth hwnnw mor brydlon ag sy'n bosibl, o fewn cyllideb sy'n ymarferol yn y tymor byr. 
Fodd bynnag, wrth i'r boblogaeth dyfu bydd yn amhosib  parhau i ysgwyddo chwyddiant yn 
y sector uwchlaw 10%, ac wrth i'r boblogaeth eiddil dyfu bron i 3% o'r naill flwyddyn i'r 
nesaf, heb fuddsoddiad sylweddol a pharhaus yng ngofal pobl hŷn ar raddfa genedlaethol.   
 
 
Mae gwasanaethau Iechyd Meddwl ac Anableddau Dysgu wedi parhau â'u 
hymgyrch i ddatblygu ystod o lety â chymorth i leihau eu dibyniaeth ar ofal preswyl. Mae 
hyn yn gwella canlyniadau, yn galluogi dewis i unigolion ac yn hybu eu hannibyniaeth, 
wrth i fwy o bobl agored i niwed allu byw yn ein cymunedau. Mae'r rhaglen waith hon 
hefyd yn cael effaith gadarnhaol ar y gyllideb, drwy leihau gorddarpariaeth a chostau 
mewn rhai achosion. Arafodd y rhaglen newid uchelgeisiol hon yn ystod y pandemig, ond 
mae hi bellach yn gwneud cynnydd cyflym. Mae nifer o gynlluniau tai wedi cael eu hagor, 
gyda mwy i ddilyn eleni, ac mae tua 20 o unigolion wedi camu i lawr o ofal preswyl. 
 



8 

Bu'r flwyddyn ddiwethaf yn heriol, ond cafwyd cyfleoedd hefyd yn ei sgil, ee mewn 
cyfleoedd dydd, lle bu'n rhaid inni addasu a darparu gwasanaethau sy'n llai seiliedig ar 
adeiladau a darparu gweithgareddau a chefnogi pobl mewn ffyrdd gwahanol, gan ailsiapio 
ac ailfodelu adnoddau i ddarparu gofal yn y cymunedau ble mae pobl yn byw.  
Dyma fu ein bwriad erioed. Rydym hefyd wedi llwyddo i gynyddu'r defnydd o dechnoleg i 
gadw cysylltiad a phobl, a bu hyn yn llwyddiannus iawn.  Rydym wedi datblygu nifer o 
brosiectau arloesol i gynnig cyfleoedd dydd i bobl ag Anabledd Dysgu, gan gynnwys 
gweithgareddau ar y cyd â hamdden.  Wrth symud ymlaen, rydym hefyd yn sefydlu hwb 
sgiliau yn Cross Hands a fydd yn cynnig cyfleoedd i ddatblygu sgiliau a hyfforddiant 
achrededig.  
 
Y llynedd, buddsoddodd y Cyngor swm sylweddol ychwanegol mewn Gwasanaethau 
Iechyd Meddwl, i'n galluogi i ddatblygu a darparu gwasanaethau gwell. Yn anffodus, er 
gwaethaf y buddsoddiad, nid ydym wedi gallu recriwtio i'r holl swyddi gweithiwr 
cymdeithasol. O ganlyniad i hynny rydym yn cychwyn rhaglen uchelgeisiol i "feithrin ein 
gweithwyr ein hunain" yn gysylltiedig â llwybrau datblygu ar gyfer staff gofal cymdeithasol. 
Ceir rhagor o wybodaeth yn adran yr adroddiad hwn sy'n trafod y Gweithlu. Fodd bynnag, 
rydym wedi sefydlu llwybr llesiant yn y timau iechyd meddwl, gydag adnodd sy'n 
canolbwyntio'n benodol ar atal ac ymyrraeth gynnar. Er mai ond megis dechrau y mae'r 
gwaith hwn, y mae eisoes yn creu canlyniadau cadarnhaol i unigolion. 
 
Mae’r galw am wasanaethau camddefnyddio sylweddau wedi cynyddu ers y pandemig. 
Rydym wedi gweld cynnydd yn y nifer sydd â Difrod i'r Ymennydd yn Gysylltiedig ag 
Alcohol, felly rydym yn cydweithio â chydweithwyr o'r Bwrdd Iechyd a'r trydydd sector i 
ddatblygu llwybrau cymorth i unigolion â'r proffil hwn. Mae hyn hefyd yn wir yn achos 
unigolion sydd â phroblemau iechyd meddwl a chamddefnyddio sylweddau.  
 
Dros y flwyddyn ddiwethaf, yn debyg i oedolion hŷn ac anableddau corfforol, bu cynnydd 
yn y galw ac achosion mwy cymhleth yn nodwedd gyson ym mhob un o'r timau Gwaith 
Cymdeithasol. Mae hyn yn cynnwys ein Timau Anableddau Dysgu sy'n ymateb i effaith y 
pandemig ar unigolion a'u teuluoedd a'n Tîm Camddefnyddio Sylweddau sydd wedi gweld 
cymhlethdodau cynyddol yn gysylltiedig â chynnydd mewn achosion o gamddefnyddio 
sylweddau. 
 
Er mwyn rheoli’r galw o hyn allan bydd yn hanfodol sicrhau bod gennym strategaeth atal 
gadarn i roi cyngor, gwybodaeth, cymorth, ymyrraeth gynnar ac ymateb cyflym i'r rhai sydd 
mewn argyfwng. Bydd hyn yn ein galluogi, lle bynnag y bo modd, i helpu pobl i barhau i 
fyw'n annibynnol mor hir ag sy'n bosibl ac atal derbyniadau diangen i'r ysbyty ac i ofal 
preswyl. Bydd ymarfer sy’n canolbwyntio ar yr unigolyn wrth wraidd popeth a wnawn, yn 
ogystal â helpu gofalwyr i barhau â'u rôl ofalu. Mae gennym hyrwyddwyr gofalwyr ym 
mhob tîm o fewn Gofal Cymdeithasol i Oedolion, ac mae pob tîm naill ai wedi cyflawni 
neu’n gweithio tuag at eu gwobrau Buddsoddwyr mewn Gofalwyr. Mae'r dull cydweithredol 
hwn yn allweddol er mwyn cyflawni ein hamcanion gwasanaeth. Mae'n allweddol i'r 
gwasanaeth ganolbwyntio ar gael hyn yn iawn yn 2023/24.  
 
Mae'r gwasanaethau hyn yn wynebu galw cynyddol a all arwain at oedi wrth ddarparu'r 
gofal sydd ei angen ar bobl pan fydd ei angen arnynt. Fodd bynnag, yn sgil 
arweinyddiaeth broffesiynol gref y gwasanaeth rwy'n hyderus ei fod yn rheoli'r risg ac yn 
datblygu llwybrau gofal i gadw pobl yn ddiogel, ac yn diogelu ein gwasanaethau i'r dyfodol 
mewn cyfnod o alw cynyddol. Fodd bynnag, bydd angen cyflymu’r ddarpariaeth er mwyn 

cadw'n gyson â'r galw cynyddol a sicrhau gostyngiad net yn nifer y bobl â phroblemau 
iechyd meddwl ag anableddau dysgu mewn gofal preswyl. 
 
Mae’r graff isod yn dangos pobl ag anableddau dysgu sy’n derbyn ystod o wasanaethau 
ers 2014. 
 

 
 
Mae nifer y bobl sy'n derbyn gwasanaeth wedi dyblu ers 2014 ac mae'r galw yn cynyddu. 
Mae hyn yn dangos twf cyson yn nifer y bobl sy'n derbyn taliadau uniongyrchol a byw â 
chymorth. 
 
Yr her dros yr ychydig flynyddoedd nesaf yw adeiladu ar y cynnydd a wnaed wrth 
ddatblygu llety yn yr ychydig flynyddoedd diwethaf, sicrhau gostyngiad pellach yn nifer y 
bobl mewn gofal preswyl, a chefnogi oedolion ag anableddau yn y gymuned.   
 
Mae’r graff isod yn dangos patrymau a'r galw ers 2014 ar gyfer pobl â phroblemau iechyd 
meddwl.  

Yn ystod yr ychydig flynyddoedd diwethaf, rydym wedi llwyddo i leihau nifer y bobl mewn 
gofal preswyl yn araf.  Ers y pandemig mae’r galw am wasanaethau iechyd meddwl wedi 
cynyddu, ac rydym wedi gweld twf yn y bobl sydd angen llety â chymorth yn y gymuned. 
Mae ehangu'r ystod o opsiynau llety fel yr ydym wedi ei wneud ym maes Anableddau 
Dysgu yn flaenoriaeth eleni.  
 
Diogelu 
 
Mewn perthynas â Diogelu Oedolion, rydym wedi gweld cynnydd mewn gweithgarwch 
diogelu a chynnydd yng nghymhlethdod atgyfeiriadau, ond mae'r perfformiad yn gyson, ac 
rydym yn parhau i gyflawni ac yn parhau i ennyn parch mawr o ran diogelu, ac yn arwain 
llawer o’r prosiectau rhanbarthol. 
  
Mae Sir Gaerfyrddin yn parhau i arwain yn rhanbarthol ar ddatblygiadau strategol yn 
gysylltiedig â Thrais yn Erbyn Menywod, Cam-drin Domestig a Thrais Rhywiol 
(VAWDASV)  
 
Mae atal Hunanladdiad a Hunan-niwed bellach yn flaenoriaeth i’r Bwrdd Diogelu a Grŵp 
Gweithredol Diogelu Sir Gaerfyrddin gan ein bod wedi gweld nifer yr achosion o 
hunanladdiad yn cynyddu ar draws y rhanbarth. Mae grŵp rhanbarthol dan gadeiryddiaeth 
y Pennaeth Gofal Cymdeithasol i Oedolion yn parhau i dreialu ymateb amlasiantaeth 
uniongyrchol i hunanladdiad, ac mae hyn yn cael ei ddatblygu yn ardal yr awdurdod lleol i 
sicrhau ein bod yn gwneud popeth o fewn ein gallu i ymateb i'r rhai mewn argyfwng.  
 
Gallaf gadarnhau bod proses gadarn ar waith i ymateb i bryderon proffesiynol a’u rheoli. 
 
Mae Diogelu Corfforaethol yn parhau i fod yn flaenoriaeth. Diogelu corfforaethol yw'r 
meysydd y tu allan i'r gwaith diogelu craidd gyda phlant ac oedolion sy'n agored i niwed. 
Yn y maes hwn, a arafodd yn ystod y pandemig, mae gwaith allweddol wedi cael ei 
ddatblygu gan adnoddau dynol i wella trefniadau recriwtio, gan sicrhau cydymffurfiaeth 
lawn â'n polisi. Bu ysgolion yn faes â blaenoriaeth, ac mae'r Cyfarwyddwr Addysg a Phlant 
wedi cyhoeddi canllawiau a chyfarwyddiadau newydd.  

Bydd polisi newydd yn cael ei lansio yn 2023 i sicrhau bod trefniadau adrodd a 
llywodraethu corfforaethol yn cael eu cryfhau.  Wrth symud ymlaen Bydd Diogelu 
Corfforaethol yn cael ei gynnwys mewn adroddiad blynyddol penodol a gyhoeddir ochr yn 
ochr â'r adroddiad blynyddol hwn. Gwella trefniadau adrodd a rhoi amlinelliad clir o'r 
trefniadau llywodraethu gwleidyddol fydd cam allweddol 2023/24. 
 
 

Gofal trwy Gymorth Technoleg 
Mae cwmni hyd braich llwyddiannus y Cyngor Sir, Llesiant Delta, yn ganolog i’n dull o 
wneud y mwyaf o’r buddion yn gysylltiedig â dulliau sy’n datblygu’n gyflym ym maes 
monitro a thechnoleg iechyd a gofal cymdeithasol, ac ymateb i'r rheiny. 

Er bod y gwasanaeth yn darparu gwasanaethau switsfwrdd y tu allan i oriau ar gyfer y 
cyngor, nid yw hynny ond yn rhan fach iawn o wasanaeth sydd wedi ehangu o 45 aelod o 
staff i fwy na 170. Er ei fod yn cyflenwi ystod o wasanaethau i'r rhan fwyaf o siroedd 
Cymru, prif ardal ei dwf yn y blynyddoedd diwethaf fu pobl Sir Gaerfyrddin a Gorllewin 
Cymru.  

Mae Delta yn darparu ein gwasanaeth Gwybodaeth, Cyngor a Chymorth ar gyfer gofal 
cymdeithasol oedolion, gan gynnig un pwynt cyswllt ar gyfer pob ymholiad. Eleni, 
rhagwelir y bydd yn ymdrin â mwy nag 20,000 o alwadau drwy atebwyr galwadau cymwys. 
Mae perfformiad wedi gwella o ran cyngor ataliol effeithiol gyda thros 40% o alwadau 
bellach yn cael eu dargyfeirio. 

Yn ogystal, mae DELTA yn gwneud mwy na 40,000 o alwadau monitro rhagweithiol i bobl 
ynysig ac agored i niwed ledled Gorllewin Cymru. Mae hyn yn gynnydd o fwy na 25% o 
gymharu â'r llynedd wrth ganfod bod mwy o bobl agored i niwed yn elwa ar raglen gymorth 
CONNECT. Mae rhaglen CONNECT hefyd yn gallu cynnig gwasanaeth ymatebwr sy'n 
atal galwadau ambiwlans a derbyniadau diangen i'r ysbyty. Mae disgwyl i'r gwasanaeth 
ddarparu 5000 o alwadau brys yn y flwyddyn nesaf, ac na fydd ond angen ymyriad gan y 
gwasanaeth brys mewn llai nag 8% ohonynt. Mae'r gwasanaeth hwn wedi cefnogi 
llwybrau rhyddhau o'r ysbyty ymhellach drwy gynnig gwasanaeth pontio a monitro am hyd 
at 7 diwrnod ar ôl rhyddhau. Dros y flwyddyn nesaf rydym yn rhagweld y ceir cefnogaeth 
fel hyn ar gyfer dros 600 o gleifion sy'n cael eu rhyddhau. 

Ategir yr holl swyddogaethau hyn gan dechnoleg monitro a osodir yng nghartrefi pobl. 
Mae Sir Gaerfyrddin wedi'i chydnabod fel arweinydd y DU o ran darparu gofal rhagweithiol 
trwy gymorth technoleg. Er ein bod eisoes yn monitro ystod o anghenion iechyd yn y 
gymuned, rwyf o’r farn y bydd y maes hwn yn ehangu, ac rydym yn gweld diddordeb a 
buddsoddiad cynyddol o du'r sector iechyd. Drwy bartneriaeth â’r sector preifat, credaf y 
bydd Delta ymhlith y cyntaf yng Nghymru i ddigideiddio’r dechnoleg yng nghartrefi pobl, ac 
y bydd mewn sefyllfa dda i gefnogi'r sector iechyd wrth ddefnyddio deallusrwydd artiffisial i 
ddarparu gwasanaethau diagnosteg a thriniaethau. 

Gwasanaethau Plant a Theuluoedd 
 

Yn ystod 2022/23 gwelwyd nifer o newidiadau o fewn y Gwasanaethau Plant a 
Theuluoedd, gan gynnwys Pennaeth Gwasanaethau Plant a Theuluoedd newydd, Jan 
Coles, a ddechreuodd ei swydd ym mis Medi 2022. Nid yw Jan ond y pedwerydd 
Pennaeth Gwasanaethau Plant dros yr wyth mlynedd ar hugain ddiwethaf! Yn 2023, bydd 
y rhan fwyaf o'r 3edd haen yn y gwasanaeth hefyd yn ymddeol. Mae hyn yn rhywbeth yr 
ydym wedi paratoi amdano, ac rydym yn rhagweld y bydd strwythur newydd yn cael ei 
weithredu yn nhymor yr hydref 2023, gydag uwch-reolwyr newydd wedi'u sefydlu ar draws 
rhan helaeth o'r gwasanaeth.  
 
Rydym yn falch iawn o’n gwasanaethau plant a theuluoedd a bydd y tîm newydd yn 
parhau i ganolbwyntio ar sicrhau bod ein plant yn ddiogel, gan gadw niferoedd y plant sy’n 
derbyn gofal yn isel a sicrhau bod y plant hynny'n derbyn gofal yn lleol, gan ddarparu 
gwasanaethau ymyrraeth gynnar a cymorth cynhwysfawr i deuluoedd.  

 

Tîm Amlddisgyblaeth Gofal Canolraddol (Tîm Gartref yn Gyntaf a Delta):  

Gwraig 99 oed yw Mrs N sy'n byw ar ei phen ei hun. Mae hi'n annibynnol iawn er ei bod 
ychydig yn sigledig ar ei thraed wrth symud. Fel arall mae hi'n gwneud yn dda iawn 
gartref. Yn ystod oriau mân fore Mercher cafodd synhwyrydd ei gwely ei actifadu ar ôl 
30 munud o absenoldeb. Cafodd y Tîm Ymateb Cymunedol ei hysbysu a'i anfon o fewn 
7 munud ar ôl derbyn yr alwad o'r synhwyrydd. Cyrhaeddodd y Tîm Ymateb yr eiddo 15 
munud yn ddiweddarach a chael hyd i Mrs N ar lawr ei hystafell wely.  

Ar ôl cwblhau'r asesiad ISTUMBLE a chymryd yr arsylwadau clinigol, codwyd Mrs N 
oddi ar y llawr. Roedd Mrs N wedi cael ergyd i'w phen, ond nid oedd am i'r tîm alw 
ambiwlans. Sicrhaodd yr ymatebwyr fod ganddi ei botwm argyfwng wrth law pe bai 
angen unrhyw gymorth arni neu rhag i unrhyw beth newid, a chafodd gymorth i fynd yn 
ôl i'r gwely. Y bore canlynol hysbyswyd y meddyg teulu am y codwm a threfnwyd 
ymweliad cartref. Ymwelodd y Meddyg Teulu â Mrs N ac awgrymu y dylai fynd i'r ysbyty 
am Sgan CT i wirio'r anaf i'w phen, felly cysylltodd â Gwasanaethau Ambiwlans Cymru i 
drefnu ambiwlans. Cafodd yr achos wedyn ei godi gan y Rheolwr Ymateb Cymunedol 
yn Llesiant Delta a'r Parafeddyg drwy'r ICMDT (Y Tîm Gartref yn Gyntaf) a threfnwyd 
trafnidiaeth gyda Llesiant Delta i fynd â Mrs N i'r Adran Damweiniau ac Achosion Brys. 
Pan oedd Mrs N yn barod i fynd adref, cysylltodd y Tîm Rhyddhau o'r Adran 
Damweiniau ac Achosion Brys â Llesiant Delta i drefnu codi Mrs N a'i chludo adref. 
Aeth yr Ymatebwyr Cymunedol wedyn ati i setlo Mrs N yn ôl yn ei chartref, a sicrhau 
bod ganddi ei botwm argyfwng wrth law, rhag ofn bod angen unrhyw gymorth arni. Dros 
y 7 diwrnod canlynol, trefnwyd ymweliad llesiant â Mrs N i sicrhau ei bod yn ymdopi'n 
dda ar ôl iddi gwympo. Caiff unrhyw bryderon wedyn eu hadrodd i'r tîm 'Gartref yn 
Gyntaf' ar gyfer brysbennu pellach. 

 

Astudiaeth Achos 1 

Wrth i'r gwasanaeth symud ymlaen o flynyddoedd lle'r oedd COVID yn cael y sylw pennaf, 
mae pwysau sylweddol arno. Mae ein timau’n gweld mwy a mwy o deuluoedd a brofodd 
anawsterau yn ystod COVID bellach yn wynebu caledi wrth i'r argyfwng costau byw daro'r 
teuluoedd tlotaf galetaf.  O ganlyniad i hyn rydym wedi gweld galw cynyddol am ein 
gwasanaethau a'n cymorth, a chynnydd parhaus yn nifer y cysylltiadau â'r adran. Rydym 
yn ymdrin â thros 70% yn fwy o atgyfeiriadau na 10 mlynedd yn ôl, ac ers y pandemig 
rydym wedi gweld cynnydd aruthrol mewn gweithgarwch a adroddwyd i'r timau asesu 
cychwynnol ac a gofnodwyd fel cysylltiadau yn y graff isod.  
Ychwanegodd y cynnydd hwn, ynghyd â'r heriau parhaus wrth recriwtio gweithwyr 
cymdeithasol, at yr heriau o flaen timau'r Gwasanaethau Plant a Theuluoedd. Rheoli'r 
cynnydd yn y galw a'r heriau parhaus wrth recriwtio Gweithwyr Cymdeithasol fydd ein 
blaenoriaeth ar gyfer 2023/24.  
 
Mae'r graff isod yn dangos lefel y cysylltiadau a'r atgyfeiriadau yn ystod y flwyddyn.  
 

 
 
 
Bu cynnydd sylweddol yn nifer y cysylltiadau, ond mae'r atgyfeiriadau'n sefydlog. Credwn 
fod hyn yn adlewyrchu'r gweithgarwch rhyngasiantaethol ar draws yr Awdurdod Lleol.  
 
 
Mae'r Gwasanaethau Plant a Theuluoedd yn parhau i ymgorffori dull systemig sy'n 
seiliedig ar berthnasoedd o gyflawni gwaith cymdeithasol er mwyn gwella gwaith 
partneriaeth â theuluoedd a chynyddu ymgysylltiad drwy asesu a thrwy ddarparu cymorth, 
a fydd yn ei dro'n gwella llesiant plant. Ategir y dull hwn hefyd gan Signs of Safety sy'n 
galluogi'r adran i osod nodau mewn partneriaeth â theuluoedd, y gall teuluoedd eu 
cyflawni. Mae'r dull systemig yn cael ei gyflwyno i ragor o Dimau ar draws y 
Gwasanaethau Plant a Theuluoedd, gan gynnwys y Timau Asesu Plant. Dengys adborth 
gan deuluoedd fod y dulliau hyn o gymorth iddynt deimlo bod eraill yn eu gwerthfawrogi ac 
yn gwrando arnynt. Darparwyd hyfforddiant i weithwyr cymdeithasol newydd eu recriwtio, 
ynghyd â hyfforddiant gloywi i staff mwy profiadol er mwyn sicrhau ein bod yn parhau i 
gryfhau ein hymagwedd seiliedig ar berthnasoedd.  
 
Mae'r Uwch-dîm yn adrodd bod gwaith i archwilio asesiadau a chynlluniau gofal a 
chymorth wedi parhau drwy gydol y flwyddyn i sicrhau eu bod yn cael eu datblygu mewn 
partneriaeth â phlant a theuluoedd. Ceir tystiolaeth dda o waith uniongyrchol gyda phlant a 
dymuniadau a theimladau'r plentyn o ran eu profiadau bywyd a'r cymorth y maent yn ei 

2011-
12

2012-
13

2013-
14

2014-
15

2015-
16

2016-
17

2017-
18

2018/1
9

2019/2
0

2020-
21

2021-
22

2022-
23

Contacts 4590 4912 4756 4259 5785 6418 7170 7248 7015 7644 9625 11783
Referrals 1063 1090 1144 1572 1354 1683 1747 1674 1713 1854 1754 1748
Total 5653 6002 5900 5831 7139 8101 8917 8924 8728 9498 11379 13531

0
2000
4000
6000
8000

10000
12000
14000
16000

Cysylltiadau ac Atgyfeiriadau Newydd a gafwyd 
yn ystod y flwyddyn



14 

dderbyn. Caiff yr asesiadau hefyd eu harchwilio i sicrhau eu bod yn adlewyrchu pum 
egwyddor y Ddeddf Gwasanaethau Cymdeithasol a Llesiant, fod gan deuluoedd lais a 
rheolaeth dros ymyriadau, ffocws ar lesiant, bod asesiadau a chynlluniau'n cael eu creu ar 
y cyd â theuluoedd a bod ganddynt ymagwedd amlasiantaeth. Yn ogystal â hyn, darperir 
ymyriadau cynnar a chefnogaeth ataliol i deuluoedd i sicrhau eu bod yn cael cefnogaeth 
ynghynt.  
 
Cafodd 83% o asesiadau newydd a gwblhawyd yn ystod y flwyddyn eu cwblhau o 
fewn terfynau amser statudol (o fewn 42 diwrnod gwaith).  Er nad ydym wedi cyrraedd 
ein targed mewnol o 91% mae'n ganlyniad derbyniol yn seiliedig ar 'ffigur cyfartaledd 
Cymru gyfan', sef tua 79% yn ystod 2021/22. Mae asesiadau hefyd yn ddibynnol ar 
argaeledd gweithwyr proffesiynol amlasiantaeth perthnasol ac aelodau o'r teulu, a all olygu 
bod rhai'n cael eu cwblhau y tu hwnt i derfynau amser. Efallai y bydd angen treulio mwy o 
amser yn cynnal asesiad er mwyn sicrhau asesiad ystyrlon o ansawdd i greu canlyniadau 
gwell i'r plentyn. Bydd monitro ac archwilio Asesiadau yn barhaus yn galluogi timau i gael 
adborth ynghylch sut y gellir gwella, ac yn amlygu unrhyw anghenion hyfforddi i'r 
gwasanaeth. Yn anochel, mae'r anallu i lenwi swyddi gweithiwr cymdeithasol hefyd wedi 
effeithio ar gyfanswm ein capasiti. Fodd bynnag, er gwaethaf y pwysau ychwanegol hyn, 
rydym wedi parhau i berfformio'n dda.  
 
Mae'r trothwy rhanbarthol a'r trefniadau amddiffyn plant amlasiantaeth yn parhau i 
weithio'n effeithiol gan sicrhau ymyrraeth gynnar a defnydd o wasanaethau ataliol i leihau'r 
angen am ymglymiad statudol lle bynnag y bo modd. Cynhaliwyd Diwrnod Datblygu 
rhanbarthol ym mis Mai y llynedd. Arweiniwyd y diwrnod gan Gladys White OBE, ac roedd 
yn gyfle i staff ystyried deddfwriaeth, canllawiau, ac arferion amddiffyn plant ar draws y 
rhanbarth i sicrhau bod risgiau’n cael eu deall a’u cymhwyso’n gyson. Croesawyd y 
diwrnod yn fawr, gan ei fod yn gyfle i gyfranogwyr ystyried arfer gorau, deall pwysigrwydd 
asesiadau risg effeithiol a chynnal trafodaeth fanwl ar y modd y deellir ac y cymhwysir 
trothwyon a risgiau, a rolau gwahanol asiantaethau wrth gyfrannu at asesu risgiau. 
Cyfeiriwyd yn yr adborth at y budd o gael amser i fyfyrio ar y gweithdrefnau a'r 
enghreifftiau o arfer gorau, i weithio ochr yn ochr â chydweithwyr o asiantaethau 
gwahanol, ac at y ffaith bod y diwrnod yn rhoi sicrwydd bod trefniadau'n gweithio'n 
effeithiol ar draws y rhanbarth. Mae cyfarfodydd trothwy yn parhau i gael eu cynnal bob 
chwarter. Cafodd fframwaith 'Y Cymorth Iawn ar yr Adeg Iawn' ei lansio fis Rhagfyr. 
Mae'n cynnwys cyfeiriadur ac ynddo wybodaeth gyfredol, a hygyrch am ystod y 
gwasanaethau sydd ar gael ar lefelau angen amrywiol, er mwyn helpu gweithwyr 
proffesiynol wrth benderfynu a ddylid atgyfeirio achosion i wasanaethau ataliol neu 
statudol. Mae'r ddogfen ar gael ar wefan y Gwasanaeth Gwybodaeth i Deuluoedd    
 
 
Mae'r graff isod yn dangos maes allweddol darpariaeth gwasanaeth a'r galw am y 
gwasanaeth dros y 10 mlynedd diwethaf, er gwaethaf y gostyngiad yn nifer y plant yn y sir.  
 

https://fis.carmarthenshire.gov.wales/gwasanaethau-lleol/cymorth-iawn-ar-yr-amser-cywir/?lang=cy

Mae nifer y plant ar y Gofrestr Amddiffyn Plant wedi cynyddu'n sylweddol eleni (cynnydd o 
22.5% ers y flwyddyn gynt) ac wedi parhau i godi yn 2023.  Bu'r cyfnod diweddar yn 
arbennig o heriol i deuluoedd, er y gwnaed pob ymdrech i gadw plant gartref gyhyd ag y 
bo modd lle bo risgiau'n destun pryder, drwy gynllun amddiffyn plant cadarn. O’r plant 
hynny a roddwyd ar y Gofrestr Amddiffyn Plant yn ystod y flwyddyn, roedd nifer y plant a 
oedd yn flaenorol ar y gofrestr yn y 12 mis diwethaf yn isel ar 5.9% (9/153) ac rydym yn 
falch ein bod wedi perfformio’n well na’n targed o 7.8%.  Mae dadgofrestriadau a 
chofrestriadau yn amodol ar gynadleddau achos amlddisgyblaethol. Mae plant yn destun 
cynlluniau amddiffyn plant a chaiff achosion eu monitro'n agos, yn enwedig lle bo pryderon 
amddiffyn plant yn dal i fod yn uchel. Mae ymyrraeth gynnar yn allweddol wrth ymarfer, 
ynghyd ag ymglymiad gwasanaethau ataliol er mwyn lleihau'r angen i greu cynlluniau 
amddiffyn ar gyfer plant. Cefnogir timau gofal plant gan y Tîm Cymorth Integredig i 
Deuluoedd, y Tîm Ar Ffiniau Gofal, a'r Tîm Ymyriadau Teuluol sy'n cynnig cymorth dwys 
ychwanegol. Bydd y Grŵp Archwilio a Gwerthuso yn craffu ar ffigurau. Bydd gwaith 
pellach yn cael ei gwblhau eleni i sicrhau ein bod yn gweithredu'n unol â'r lefelau optimwm 
ar y gofrestr AP. Er mwyn cynnal y niferoedd hyn, bydd angen ystyried cynyddu capasiti 
yn y timau Gwaith Cymdeithasol. 
 
Rydym wedi gwneud popeth o fewn ein gallu yn ystod y flwyddyn i geisio lleihau nifer y 
plant sy’n dechrau derbyn gofal, ond er gwaethaf hynny rydym wedi gweld cynnydd sydyn 
yn nifer y plant sy'n derbyn gofal. Mae teuluoedd wedi profi anawsterau o ganlyniad i'r 
pandemig, ac mae'r argyfwng costau byw wedi gwaethygu pethau gan ychwanegu at y 
straen ar deuluoedd. Mae'r problemau sydd wedi codi wedi cynyddu risgiau'n gysylltiedig â 
chamdriniaeth ac esgeulustod, ac iechyd meddwl.  
 
Rydym yn parhau i fonitro ac adolygu pob plentyn lle gwneir ceisiadau am lety drwy ein 
panel llety, ac yn ceisio sicrhau ystyriaeth o opsiynau cymorth eraill yn hytrach na gofal 
drwy'r Gwasanaeth Ar Ffiniau Gofal, Y Tîm Cymorth Integredig i Deuluoedd a'r 

Gwasanaeth Ymyriadau Teuluol a gwasanaethau ataliol eraill. Rydym yn datblygu ein 
rhaglenni rhianta i gefnogi teuluoedd a chadw plant gartref neu eu hadsefydlu ar ôl cyfnod 
mewn gofal maeth.  
 
Rydym ar ganol adolygu ein gwasanaeth Ar Ffiniau Gofal a'r Tîm Cymorth Integredig i 
Deuluoedd i ddatblygu cymorth pellach ar gyfer timau rheng flaen i sicrhau bod y cymorth 
cywir yn cael ei dderbyn ar yr adeg gywir i gefnogi teuluoedd o fewn y gymuned leol. Mae'r 
nifer sylweddol o Geiswyr Lloches ar eu Pen eu Hunain wedi cyfrannu at y cynnydd hwn.  
 
Fodd bynnag, er gwaethaf y gwaith hwn mae'r niferoedd wedi parhau i godi'n uwch na 
200, ac er mai dyma'r gyfradd isaf yng Nghymru o hyd, mae hyn yn creu pwysau ar y 
gyllideb ac ar adnoddau staff, sy'n destun pryder sylweddol. Bydd gwaith pellach yn cael 
ei wneud i ystyried beth yw'r rhesymau manwl am hyn er mwyn sicrhau y gellir ymdrin â´r 
rhesymau hynny. 
 
Mae sefydlogrwydd addysg plant sy’n derbyn gofal yn parhau i fod yn rhagorol, gydag ond 
3 o blant yn gorfod symud. Mae hyn yn deillio o waith caled gweithwyr cymdeithasol, 
ysgolion, gofalwyr maeth a gweithwyr proffesiynol eraill (dewis yr unigolyn ifanc oedd 
symud mewn un achos, newid yn amgylchiadau'r unigolyn ifanc oedd i gyfrif am yr ail 
achos, a'r pellter dan sylw oedd y rheswm am y trydydd) Fodd bynnag, mae cadw plant yn 
yr un ysgol wedi rhoi pwysau ychwanegol ar ein gwasanaeth trafnidiaeth, lle mae costau 
wedi codi gan fod angen defnyddio gwasanaethau tacsi yn ein cymunedau gwledig.  
 
Mae adolygiad ar y gweill o'r modd y comisiynir hyn, gan fod cost unigol rhai teithiau'n 
ymddangos yn anghymesur.  
 
Mae'r graff isod yn dangos nifer y plant sy'n derbyn gofal ac sydd wedi profi 3 neu fwy o 
leoliadau.    
 

 
 
Mae nifer y plant sydd wedi symud lleoliad dair gwaith neu fwy yn ystod y flwyddyn wedi 
cynyddu. Roeddem o fewn dim i gyrraedd ein targed, ac rydym wedi sicrhau llawer o 
ganlyniadau llwyddiannus i'r plant a'r bobl ifanc hynny er gwaethaf nifer y symudiadau.  
Mae hyn yn adlewyrchu gwaith caled yr ysgolion a'r gweithwyr proffesiynol eraill.   

 18/19  19/20 20/21 21/22  22/23
Results 10.4% 8.6% 4.7% 6.6% 7.4%

Nifer y plant sy'n derbyn gofal ar 31 Mawrth a gafodd 3 neu fwy 

o leoliadau yn ystod y flwyddyn

Mae'r ffocws o hyd ar gynyddu'r dewis o leoliadau maeth drwy recriwtio rhagor o ofalwyr 
maeth â'r sgiliau a'r profiad i reoli plant ag anghenion mwy cymhleth. Er mwyn inni reoli'r 
gyllideb yn effeithiol, bydd hi'n hanfodol recriwtio rhagor o ofalwyr maeth. 
 
Mae'r Gwasanaeth Maethu yn parhau i hyrwyddo ein hymgyrch recriwtio, ac mae 
cysylltiadau agos rhyngddo a Maethu Cymru a'n swyddog marchnata rhanbarthol i'n 
galluogi i ganolbwyntio ar y flaenoriaeth i recriwtio rhagor o ofalwyr maeth. Yn ystod y 
flwyddyn mae Sir Gaerfyrddin wedi cymeradwyo a recriwtio 14 o aelwydydd gofal maeth 
newydd, a bu'n bwysig cynnig cymorth dwys i’r gofalwyr newydd hyn allu ymdopi â'r plant 
o dan gynllun gofal a chymorth. Rydym wedi parhau i ddarparu amrywiaeth o gymorth i 
ofalwyr maeth, gan gynnwys cymorth 24 awr y tu allan i oriau gan y gwasanaeth maethu. 
Mae gennym wasanaeth mentora cymheiriaid lle bydd gofalwyr maeth profiadol hefyd yn 
cefnogi ein holl ofalwyr maeth. Mae'r cynnydd i lwfansau maethu wedi'i gyflwyno, a'r hyn a 
gynigir yn fwy hael i gadw a recriwtio rhagor o ofalwyr maeth. Y mae hefyd o gymorth yn 
wyneb yr argyfwng costau byw y mae llawer o ofalwyr eu hunain wedi'i brofi. Fodd 
bynnag, nid yw'r ymgyrch recriwtio ond wedi denu niferoedd bron yn hafal i'r niferoedd sy'n 
gadael. Bydd angen buddsoddi'n sylweddol er mwyn recriwtio yn y maes hwn er mwyn 
parhau i ymdopi â'r galw. 
 
Mae’r gwasanaeth maethu yn parhau i fod yn gyfrifol am tua 100 o ofalwyr 
gwarcheidiaeth arbennig y mae angen iddynt dderbyn adolygiad ymarferol ac ariannol 
blynyddol yn ôl canllawiau arfer da gan Lywodraeth Cymru. Mae’r gwaith hwn yn mynd 
rhagddo ond bu’n anodd canfod staff i gyflawni'r rôl hon yn ystod y flwyddyn. Rydym 
bellach wedi llwyddo i sicrhau cyllid gan Lywodraeth Cymru i gyflogi gweithiwr cymorth 
maethu parhaol i weithio ochr yn ochr â gweithiwr cymdeithasol o'r tîm maethu. Mae hwn 
yn faes twf y bydd angen ei fonitro’n ofalus yn y dyfodol gan fod llawer o deuluoedd 
gwarcheidiaeth arbennig wedi profi mwy o galedi oherwydd anawsterau costau byw sy’n 
effeithio ar eu hamgylchiadau teuluol, ac mae angen inni gefnogi plant hynny sy'n byw yn 
y lleoliadau parhaol hyn â'u teulu estynedig, fel nad yw'r lleoliadau'n methu.  
 

17/18 18/19 19/20  20/21 21/22 22/23
Results 4.0% 0.9% 4.0% 3.1% 6.7% 2.3%

Nifer y plant sy'n derbyn gofal ar 31 Mawrth a newidiodd ysgol 

1 neu fwy o weithiau yn ystod y flwyddyn
(ac eithrio trefniadau pontio, symudiadau'n gysylltiedig â mabwysiadu a 

symud gartref)

Mae Gwasanaethau Plant a Theuluoedd wedi gweithio mewn partneriaeth â'r Adran Tai, y 
Gwasanaeth Ieuenctid a Chomisiynu i ddyfeisio, datblygu a chomisiynu llety â chymorth 
newydd i bobl ifanc 16-25 oed gan gynnwys plant ag anableddau. Mae'r gwasanaeth 
newydd eisoes yn darparu llety gwell ac yn cynyddu'r cymorth i bobl ifanc mewn tai â 
chymorth. Un o nodau'r gwasanaeth oedd symud oddi wrth leoli niferoedd mawr o bobl 
ifanc, a chanddynt anghenion tebyg ac a oedd yn profi heriau tebyg, gyda'i gilydd mewn 
llety. Mae'r gwasanaeth newydd yn cynnwys tai â chymorth o faint llai, wedi'u staffio gan 
weithwyr cymorth a'u lleoli o amgylch tair prif dref Rhydaman, Llanelli a Chaerfyrddin. 
Bydd hyn yn caniatáu i ragor o bobl ifanc sydd angen llety gael eu cefnogi yn yr ardaloedd 
y maent wedi byw ynddynt drwy gydol eu plentyndod. Mantais hynny fydd eu galluogi i 
fyw'n agos at deulu estynedig sy'n aml yn gweithredu fel eu rhwydwaith cymorth.  
 
Mae'r Gwasanaethau Plant a Theuluoedd yn parhau i gydweithio â'n cydweithwyr yn yr 
Adran Dai ac yn y Gwasanaethau Cymorth Ieuenctid i sicrhau bod y llety mewn 
datblygiadau wedi'i seilio ar ofynion y Fframwaith Llety i Ymadawyr Gofal. Mae'r 
Gwasanaeth Llety â Chymorth Mewnol newydd eisoes wedi cymeradwyo wyth 
darparydd llety â chymorth sy'n darparu lleoliadau gyda chymorth i 10 o bobl ifanc 16-18 
oed. Mae'r Gwasanaeth yn gweithio mewn partneriaeth â Maethu a'r Adran Tai i alluogi 
mwy o ddewis a chapasiti mwy o leoliadau ar gyfer ein pobl ifanc 16-21 oed, sy'n 
ddigartref neu mewn perygl o fod yn ddigartref, neu eraill sy'n dymuno symud ymlaen i 
gael mwy o annibyniaeth. Mae'r gwasanaeth yn darparu lleoliadau o ansawdd uchel sy'n 
helpu pobl ifanc i fodloni eu hanghenion ac yn hyrwyddo llwybrau iddynt i mewn i addysg 
bellach, hyfforddiant a gwaith. Mae hyn wedi cynyddu'r capasiti i bobl ifanc sydd angen 
llety gael sicrhau eu bod yn derbyn y gofal a'r cymorth gorau, er mwyn helpu pob unigolyn 
ifanc i gael y dechrau gorau a gwella ei brofiadau cynnar mewn bywyd. Yn ogystal â hyn, 
mae gofalwyr o ansawdd uchel yn darparu lefelau sylweddol o gymorth i bobl ifanc sydd 
ag anghenion cymhleth ac sydd wedi bod yn ddigartref. 
 
 
Taliadau Uniongyrchol  
 
Mae'r graff isod yn dangos y twf yn nifer y plant sy'n derbyn taliad uniongyrchol.  

 
 
Rydym wedi gweld cynnydd sylweddol mewn Taliadau Uniongyrchol gan ei bod hi wedi 
bod yn heriol i'r adran fodloni anghenion teuluoedd y dilyn y pandemig.   
Mae darn sylweddol o waith ar y gweill i edrych ar fodelau gofal i fodloni'r galw yn y 
dyfodol ar gyfer plant ag anableddau.   

Mae Gwasanaeth Mabwysiadu Rhanbarthol Canolbarth a Gorllewin Cymru (MCGC) 
yn rhan annatod o’r Gwasanaeth Mabwysiadu Cenedlaethol (NAS) ac o'r Asiantaethau 
Mabwysiadu Gwirfoddol yng Nghymru. Maent oll yn anelu i ddatblygu'n barhaus drwy 
ymwreiddio pedwar Canllaw Arfer Da y Gwasanaeth Mabwysiadu Cenedlaethol yn 
ymarferol. Yn unol â’r canllawiau, mae MCGC eisoes wedi gwella gwaith pontio pan fydd 
plant yn symud i leoliadau mabwysiadu er mwyn sicrhau bod plant a mabwysiadwyr yn 
cael eu cefnogi’n fwy effeithiol drwy’r broses. Yn ogystal, mae MCGC hefyd yn cymryd 
camau i wella'r cymorth i rieni genedigol drwy weithio gyda'n partner Reflect i gefnogi 
rhieni genedigol yng nghyfnod cynnar y Broses Fabwysiadu. Mae MCGC yn darparu lefel 
sylweddol o gymorth i blant a mabwysiadwyr er mwyn sicrhau bod y cymorth cywir yn cael 
ei ddarparu ar yr adeg gywir.  
Mae gan y gwasanaeth Weithwyr Cymdeithasol Mabwysiadu, Gweithwyr Cymorth a 
Seicolegydd Mabwysiadu profiadol sy'n gweithio gyda phlant a theuluoedd i sicrhau y 
gellid darparu'r gwaith therapi/uniongyrchol priodol i deuluoedd sy'n mabwysiadu allu creu 
sefydlogrwydd i blant mabwysiedig, ac atal unrhyw aflonyddwch. Mae'r rhanbarth yn 
gweithio mewn partneriaeth â'r Gwasanaeth Mabwysiadu Cenedlaethol i ymwreiddio 
Sefydlogrwydd Cynnar Cymru yn ei wasanaeth. Bydd hyn yn sicrhau bod plant yn profi llai 
o golled a gwahanu os oes angen eu lleoli gyda mabwysiadwyr a fydd yn gwella'u 
canlyniadau a'u llesiant emosiynol wrth iddynt ddatblygu drwy eu plentyndod. Ychydig 
iawn o blant o hyd sy'n disgwyl am leoliad mabwysiadu yn Sir Gaerfyrddin, ac mae ganddi 
ddigonedd o fabwysiadwyr yn disgwyl am blentyn. Mae'r Sir felly mewn sefyllfa gref i 
alluogi dewis o fabwysiadwyr i blant, er mwyn sicrhau bod y plentyn yn cael ei baru â'r 
mabwysiadwr/mabwysiadwyr cywir. Drwy farchnata'n effeithiol mae'r gwasanaeth yn dal i 
ddenu ymholiadau gan y cyhoedd sydd â diddordeb mewn mabwysiadu. 
 
Ar hyn o bryd mae 4.26% o blant sy'n derbyn Addysg Ddewisol yn y Cartref heb gael 
ymweliad dros y 12 mis diwethaf. 11.13% oedd y ffigur hwn y llynedd, sy'n adlewyrchu 
cynnydd sylweddol yn nifer yr ymweliadau a gwblhawyd. Cafodd llawer o ymweliadau eu 
canslo oherwydd salwch o fewn teuluoedd (gan gynnwys Strep A a'r dwymyn goch dros yr 
ychydig fisoedd diwethaf). O'r holl ymweliadau a gwblhawyd, siaradwyd â'r plentyn ar 
64.97% o ymweliadau. Mae gwaith grŵp wedi parhau i gael ei gyllido drwy grant Addysg 
Ddewisol yn y Cartref, gyda gweithdai mewn Cymraeg, Saesneg, gwyddoniaeth, 
mathemateg, dysgu yn yr awyr agored, garddwriaeth, celf, ymwybyddiaeth ofalgar a 
drama. Ar hyn o bryd mae 14 o ddysgwyr Addysg Ddewisol yn y Cartref yn cael 
cefnogaeth i gwblhau eu TGAU Celf eleni. Cynhaliodd y tîm ddigwyddiad llesiant yn y 
gymuned ar gyfer dysgwyr a addysgir yn y cartref, ac roedd tua 50 o blant yn bresennol. 
Mae'r awdurdod lleol yn parhau i weithio tuag at gynnig craidd Llywodraeth Cymru i bob 
dysgwr Addysg Ddewisol yn y Cartref. Mae hyn yn cael ei drafod yn y grŵp ffocws 
strategol ar gyfer cynhwysiant ac ymgysylltiad.  
 
Mae’r Tîm o Amgylch y Teulu (TAF) wedi’i staffio’n llawn gyda chyllideb uwch ar gyfer 
2023/25 i ehangu’r gwaith uniongyrchol ac atal chwalfa deuluol. Mae’r rhaglen rianta 
flynyddol yn cael ei chyflwyno gan roi cefnogaeth yn nhermau rhianta sy'n seiliedig ar 
feithrin a rhianta'n benodol i blant â niwroamrywiaeth. Nid oes unrhyw restrau aros. Os na 
all rhieni fod yn bresennol mewn gwaith grŵp, bydd y tîm yn parhau i ddarparu cymorth un 
wrth un. Mae’r Tîm yn parhau i gysylltu ag ysgolion, cydweithwyr iechyd ac adnoddau 
cymunedol o fewn y 3rd sector, ac mae eu mewnbwn yn cael ei groesawu. Mae'r 
cydgysylltwyr yn sicrhau ymgysylltiad a gwybodaeth helaeth am y gymuned leol, ac mae'r 
tîm yn parhau i ganolbwyntio ar ymyriadau a chefnogaeth gynnar i deuluoedd yn eu 
cymunedau lleol.  



20 

Mae aelodaeth newydd y Panel Rhianta Corfforaethol wedi'i sefydlu. Mae LlC wedi 
darparu'r canllawiau newydd ac mae gweithdy wedi'i gynllunio i ddatblygu strategaeth 
rhianta corfforaethol newydd i gydymffurfio â'r disgwyliadau hynny. Bydd targedau newydd 
yn cael eu gosod ar gyfer 2023/24, a bydd mwy o ffocws ar atebolrwydd holl adrannau'r 
cyngor, a chynghorwyr arweiniol, mewn meysydd allweddol, i sicrhau bod y canlyniadau 
ardderchog a sicrhawyd yn flaenorol i blant sy'n derbyn gofal ac ymadawyr gofal yn Sir 
Gaerfyrddin yn cael eu cynnal. Ceir galw cynyddol ar draws y gwasanaethau gyda rhai 
plant sy'n derbyn gofal heb dderbyn popeth y mae ganddynt hawl i'w dderbyn, ac 
ymdrinnir â hyn fel mater o flaenoriaeth.  
 
Mae cynllun datblygu strategol ar waith i recriwtio a chadw rhagor o ofalwyr maeth, gan 
sicrhau bod modd bodloni anghenion gofal ein plant yn lleol, datblygu opsiynau gofal 
preswyl yn unol â'r ymgyrch i ddileu elw o ofal, ac ehangu lefel y cymorth llesiant a'r 
cymorth yn y gymuned i'n plant sy'n derbyn gofal ac i ymadawyr gofal. 
 
Bellach mae tîm bach o 3 aelod staff yn y Tîm Rhianta Corfforaethol yn cefnogi 
hyfforddiant ac ymarfer proffesiynol Ymarfer sy'n Ystyriol o Drawma ac 
Ymwybyddiaeth o Ymlyniad mewn perthynas â phlant sy'n derbyn gofal gan Sir 
Gaerfyrddin. Mae ymarfer sy'n ystyriol o drawma a modelau adferol bellach wedi'u 
hymwreiddio yn y model ymddygiadol cynhwysol 4 cam. Mae Uwch-seicolegydd Addysg 
yn arwain gwaith i hyfforddi a chefnogi ysgolion. Ceir staff sydd wedi'u hyfforddi mewn 
ymarfer sy'n ystyriol o drawma ym mhob ysgol yn Sir Gaerfyrddin ac ym mhob adran ar 
draws Addysg a'r Gwasanaethau Plant. 
 
Bu codi ymwybyddiaeth am weithrediad y Cod Ymarfer ar gyfer Awtistiaeth yn 
flaenoriaeth allweddol eleni. Bu sicrhau bod rheolwyr, comisiynwyr a Dysgu a Datblygu yn 
ymwybodol o'u cyfrifoldebau o dan y Cod yn gam hollbwysig er mwyn sicrhau bod 
dyletswyddau unigol yn cael eu cyflawni. Cyflawnwyd hyn drwy sesiynau hyfforddi a 
gwybodaeth, a thrwy gyhoeddusrwydd ym mwletinau'r staff, ar wefannau a thrwy'r 
cyfryngau cymdeithasol. Daeth dros 300 o bobl i'n Digwyddiad Gwasanaethau Cymorth 
Awtistiaeth y ddiweddar, a gyfrannodd at sicrhau ein bod yn cydymffurfio â llawer o'r 
dyletswyddau o fewn y Cod. Cynhaliwyd y digwyddiad yn benodol i godi ymwybyddiaeth 
ynghylch y gwasanaethau diagnostig, cymorth a gofalwyr sydd ar gael i bobl awtistig a'u 
teuluoedd. Rydym yn rhan o'r Grwpiau Gorchwyl a Gorffen Strategol Rhanbarthol sy'n 
cydweithio â'r Awdurdodau Lleol a'r Bwrdd Iechyd i sicrhau ymagwedd gyson a rhannu 
arfer gorau, a hefyd â 'Phobl wrth eu Gwaith' a gomisiynwyd gan Lywodraeth Cymru i 
sicrhau cyd-ddealltwriaeth o ofynion y ddyletswydd.  
 
Mae ceisiadau rhieni ar gyfer Cynnig Gofal Plant y Gwasanaeth Gwybodaeth i 
Deuluoedd yn dal i gael eu prosesu, ac fe dalwyd y symiau canlynol i ddarparwyr gofal 
plant sy'n cyfenwi'r ddarpariaeth yn ystod Ebrill-Gorffennaf 2023: £99,226.97* (£81,997.50 
Gofal plant cyffredinol a £17,229.47 AAA). Bydd ffigurau mis Awst a mis Medi yn cael eu 
cynnwys yn adroddiad y chwarter nesaf gan nad yw’r rhain ar gael ar hyn o bryd gan 
awdurdod cyflenwi Cynnig Gofal Plant Ceredigion, ac fe'u hadroddir yn Chwarter 3. Mae'r 
ffigur uchod ar gyfer y system etifeddol ac mae'n bwysig nodi y gallai taliad mis Gorffennaf 
hefyd gynnwys rhai taliadau mis Awst. Roedd awdurdod cyflenwi CGP Ceredigion yn 
caniatáu i ddarparwyr hawlio'n fuan ar gyfer mis Awst, oherwydd roedd disgwyl i fis Medi 
fod yn brysur gan fod y cyllid a oedd yn cael ei hawlio drwy'r system etifeddol yn dod i ben 
ar 31/08/2023.Gwasanaeth Digidol Cenedlaethol£542,050 y system Ddigidol newydd.  
Cyfanswm Gwariant Mai – Gorff 2023 £641,276.97 

Grant Cymorth Ychwanegol y CGP 
Derbyniodd 7 o blant gymorth drwy Grant Cymorth Ychwanegol y CGP. 
Derbyniodd 5 o blant ychwanegol Grant Cymorth Ychwanegol y CGP ar gyfer hawl 
gwyliau cymeradwy y CGP hyd fis Medi 2023. Dim diweddariadau pellach gan Lywodraeth 
Cymru i gychwyn adeiladu system i ymgorffori proses y Grant Cymorth Ychwanegol ar 
gyfer darparwyr a rhieni o fewn y system ddigidol newydd.  (GGD) wedi sicrhau bod 
teuluoedd a gweithwyr proffesiynol wedi cael yr wybodaeth ddiweddaraf am wasanaethau, 
adnoddau a datblygiadau.  
 
Yn ystod Gorffennaf - Medi cafodd y Gwasanaeth Gwybodaeth i Deuluoedd 9,744 o 
ddefnyddwyr ac 15,731 o sesiynau, ac edrychwyd ar ei dudalennau 34k o weithiau. Bu 
cynnydd o 12% yn nifer y defnyddwyr yn y cyfnod hwn. Dechrau'n Deg Sir Gaerfyrddin 
oedd y dudalen yr edrychwyd arni fwyaf yn sgil ehangu'r gwasanaeth. Roedd wedi ennyn 
llawer o ddiddordeb ymhlith rhieni a oedd yn gwirio a oeddent yn gymwys i'w dderbyn. 
Mae'r GGD wedi derbyn 436 o ymholiadau yn y chwarter hwn. 
 
 
Drwy gyllid Haf o Hwyl / Gaeaf Llawn Lles gan Lywodraeth Cymru, bu modd darparu 
pecyn cymorth sylweddol wedi'i ddylunio i helpu plant, pobl ifanc a'u teuluoedd i adfer ar ôl 
y pandemig, gan sicrhau na chaiff unrhyw blentyn ei adael ar ôl. Derbyniodd amryw o 
sefydliadau gyllid, gan gynnwys canolfannau plant a theuluoedd, y gwasanaeth ieuenctid, 
Actif, Menter, Parc Gwledig Pen-bre a'r theatrau, lle gallai plant a phobl ifanc gymryd rhan 
mewn gweithgareddau a gweithdai am ddim.  
 
 
 
 
  
 
Cynnig lleol Sir Gaerfyrddin yw hwb gwybodaeth electronig sy'n darparu platfform 
hygyrch i blant anabl a'u teuluoedd gael gwybodaeth a chymorth yn eu hardal. Cynhaliwyd 
ymgynghoriad â Rhieni a Gofalwyr i sicrhau bod y platfform yn hygyrch i bawb. Mae'r 
dudalen we wedi'i llunio ar gyfer gwahanol grwpiau oedran (0-5 oed, 5-11 oed, 11-16 oed 
ac 16 -25 oed) ac yn cynnwys is-adrannau y gellir mynd iddynt drwy 'Un Clic' i gael 
cymorth yn gysylltiedig ag Iechyd a Llesiant, Gofal Cymdeithasol, Addysg, Cymorth 
Ariannol a Thai. Mae hyfforddiant parhaus yn cael ei ddarparu i'r staff craidd a fydd yn 
rheoli diweddariadau'r wefan i sicrhau ei bod yn parhau'n gyfredol. Cwblhawyd y dudalen 
we ac aeth yn fyw ar 25 Tachwedd 2022. 
 
Mae cyfarfodydd trafod rheolaeth achosion Dechrau'n Deg bellach wedi'u halinio â 
Phodiau'r gwasanaethau statudol, ac mae arfer systemig yn gweithio'n dda i nodi cymorth 
i fodloni anghenion y teuluoedd. Mae diffyg staff gofal plant wedi effeithio ar y 
ddarpariaeth. Mae'r Ap Dechrau'n Deg yn anhepgor er mwyn cyrraedd teuluoedd, yn 
enwedig wrth ehangu Dechrau'n Deg, gan gyfleu negeseuon allweddol, fel negeseuon a 
gwybodaeth am iechyd, iaith a chwarae, a diogelwch, a chysylltiadau i'r gwasanaethau 
cymorth. Mae'r Ap wedi cael ei ddatblygu i gyrraedd teuluoedd fel y gallant nawr archebu 
lle ar gwrs a chael y newyddion diweddaraf am eu plentyn tra bo mewn darpariaeth gofal 
plant.  

Cafodd 15,000 o blant a phobl ifanc 0-25 oed ar draws y sir elwa ar y gweithgareddau 
hyn. 

Bu'n rhaid i'r tîm Dechrau'n Deg ehangu i fodloni gofynion ychwanegol ehangu cam 1 
Dechrau'n Deg a pharatoi i ehangu gofal plant yng ngham 2. Mae'r tîm rhianta yn datblygu 
gwasanaethau i ddiwallu anghenion newidiol teuluoedd yn y gymuned. Cynhaliwyd 
hyfforddiant i'r staff, yn enwedig mewn perthynas ag arfer systemig sy'n seiliedig ar 
drawma, ac mae hynny wedi eu galluogi i gynyddu eu sgiliau a meithrin eu hyder wrth 
ddarparu gwasanaethau a chefnogi teuluoedd. Mae teuluoedd yn ailgysylltu â 
gwasanaethau wyneb yn wyneb, gyda mwy am ymuno â grwpiau iaith a chwarae nag o 
lefydd sydd ar gael, gan olygu bod grwpiau ychwanegol yn cael eu cynnal. Mae'r 
ymwelwyr iechyd wedi parhau i gynnal clinigau o'r Canolfannau Plant Integredig a'r 
Ganolfan Blynyddoedd Cynnar yn Nhrimsaran.  
 
Mae Teuluoedd yn Gyntaf wedi parhau i ddatblygu gwasanaethau cymorth ymyrraeth 
gynnar (0-25) i blant, pobl ifanc a theuluoedd dan anfantais ar draws y sir, yn unol â'r 
Strategaeth Cymorth i Deuluoedd, gan ddefnyddio cyfleoedd am wasanaethau 
integredig ar draws y Grant Plant a Chymunedau a'r Grantiau Cymorth Tai, ac mae'r holl 
raglenni wedi'u darparu'n llwyddiannus. Llwyddodd Gweithredu Dros Blant yn eu cais am y 
prosiect rhianta Teuluoedd yn Gyntaf ar gyfer y pedair blynedd nesaf. Oherwydd heriau, 
gan gynnwys swyddi gwag, salwch a chynnydd yn y galw am wasanaethau, cafwyd 
rhestrau aros byr am gymorth mewn rhai prosiectau. 
 
Yn ystod 2022-23 cafwyd canlyniadau ac allbynnau cadarnhaol i deuluoedd o fewn y 
rhaglen hon sy'n rhoi cymorth i deuluoedd: 
 
 Mae 9230 o unigolion wedi derbyn cymorth drwy'r rhaglen Teuluoedd yn Gyntaf, yr 

oedd 6011 (65%) ohonynt yn newydd-ddyfodiaid. 
 Mae 4621 o deuluoedd wedi derbyn cymorth drwy'r rhaglen Teuluoedd yn Gyntaf, yr 

oedd 2881 (62%) ohonynt yn deuluoedd newydd. 
 Cafodd 798 o Fframweithiau Asesu'r Teulu ar y Cyd eu cau gyda 749 (94%) yn symud 

ymlaen yn gadarnhaol ar fesurydd pellter a deithiwyd.  
 Cafodd 145 o achosion eu tynnu i lawr o wasanaethau cymdeithasol statudol i'r rhaglen 

Teuluoedd yn Gyntaf, a 25 o achosion eu codi i fyny i'r Gwasanaethau Cymdeithasol.  
 

Darpariaeth Gofal Uniongyrchol/Gofal a 
Gomisiynir   
 
Comisiynu a Chymorth Allanol 
Mae Sir Gaerfyrddin yn prynu'r rhan fwyaf o'i gofal preswyl i blant ac oedolion o'r sector 
preifat. Darperir tua 36% o ofal cartref yn fewnol gyda'r gweddill yn cael ei brynu o'r sector 
preifat drwy fframwaith arbenigol. Yn ystod y pandemig gwelsom fethiannau yn y farchnad 
ar draws y sector preifat, gyda'r ddarpariaeth fewnol yn cael ei hystyried yn gynyddol fel 
darparydd i bobl agored i niwed pan fetho popeth arall. Mae hi felly'n hollbwysig inni gadw 
cydbwysedd priodol o ofal mewnol a gofal a brynir yn allanol, ac nad oes yr un darparydd 
unigol yn cael monopoli ar y ddarpariaeth ac ar brisiau yn y sir. Wrth i'r farchnad ar gyfer 
gofal gyfuno, mae'n troi'n fwyfwy heriol i'w rheoli ac, mewn rhai ardaloedd, rydym yn gweld 
elw sylweddol yn cael ei chynhyrchu gan fod tangyflenwad i fodloni galw cynyddol o fewn 
y sector.  

Mae'r flwyddyn ddiwethaf wedi parhau i fod yn un heriol, gyda phroblemau parhaus yn 
gysylltiedig â covid a phryderon ynghylch sefydlogrwydd y farchnad. Rydym yn parhau i 
gefnogi’r sector drwy gydgysylltu a dosbarthu PPE, drwy daliadau ychwanegol i'r sector, a 
thrwy roi cefnogaeth pan geir achosion o Covid. Mae pwysau'r farchnad yn parhau mewn 
perthynas â recriwtio'r gweithlu a chadw staff gofal yn fewnol ac yn allanol, ac mae hyn yn 
parhau i fod yn destun pryder allweddol. Gwelwyd hyn yn arbennig yn y sector gofal 
cartref, pan gawsom ein rhestrau aros hiraf am ofal a chymorth gartref yn ystod 2022. 
Fodd bynnag, rydym yn weddol obeithiol ein bod bellach yn gweld tuedd ar i lawr, a bod y 
sector yn ymddangos yn fwy sefydlog. Rydym hefyd wedi gweld dau gartref gofal yn cau. 
Roedd yr achosion hyn yn arbennig o gymhleth o safbwynt cyfreithiol ac ariannol, ac wedi 
arwain at derfynu contractau a'r broses anodd o drosglwyddo preswylwyr i gartrefi gofal 
eraill.  
 
Mae darparu gofal preswyl i blant yn broblematig ledled Cymru, gyda chostau aruthrol am 
ychydig iawn o blant. Ceir rhywfaint o dystiolaeth fod strategaeth Llywodraeth Cymru i 
dynnu'r elw o'r farchnad ofal wedi lleihau buddsoddiad newydd yn y sector gan nad yw 
darparwyr yn gweld rhyw lawer o gyfle i wneud elw nac i ehangu ymhellach. Er fy mod yn 
cefnogi'r ymagwedd yn llawn, rydym mewn cyfnod pontio anodd lle ceir tangyflenwad 
difrifol i blant o fewn y farchnad. 
 
Gwelwyd cynnydd nodedig mewn rhai meysydd yn ystod 2022/23. Mae hyn yn cynnwys 
cyhoeddi Adroddiad Sefydlogrwydd y Farchnad lle nodwyd nifer o argymhellion allweddol i 
sicrhau sefydlogrwydd y farchnad a chyflenwad digonol. Rydym hefyd wedi datblygu 
Strategaeth Eiriolaeth Oedolion Gorllewin Cymru a threfniadau comisiynu rhanbarthol yn 
gysylltiedig â hyn. Rydym wedi ailgomisiynu gwariant y trydydd sector ac wedi datblygu 
pum hwb cymunedol/ataliol ar draws y dir yn rhan o'n hymagwedd ataliol strategol at 
leihau'r galw am wasanaethau statudol, ac i helpu pobl i fyw'n dda yn eu cymunedau lleol. 
Mae hyn wedi cryfhau ein hymagwedd strategol at atal.  
 
Rydym wedi datblygu a chyhoeddi Strategaeth y Rhaglen Cymorth Tai ac yn parhau i 
gryfhau cysylltiadau â thai a llety, ond yn cydnabod o hyd bod llawer o waith i'w wneud o 
ran hyn. Ar ôl dod â'n gwasanaeth cymorth taliadau uniongyrchol yn fewnol, rydym wedi 
datblygu dull llawer gwell o reoli taliadau uniongyrchol, sy'n rhoi mwy o sicrwydd i'r rhai 
sy'n defnyddio'r taliadau hynny, ac i'r Cyngor.   
 
Gofal Preswyl Mewnol 
 
Rydym yn parhau i gynnal ein darpariaeth gofal preswyl mewnol i gefnogi preswylwyr yn 
Sir Gaerfyrddin. Rydym wedi dechrau ailfodelu’r ddarpariaeth hon er mwyn helpu i lenwi 
rhai o’r bylchau yn y farchnad a nodwyd yn yr Adroddiad ar Sefydlogrwydd y Farchnad, a 
bydd y daith hon yn parhau dros y blynyddoedd nesaf. Fel yr eglurwyd uchod, gwelwyd 
bod y buddsoddiad yn Nhŷ Pili-Pala, adain o Gartref Gofal Llys y Bryn, fel uned camu-i-
lawr 14 gwely, yn hynod fuddiol i rai sy'n gadael yr ysbyty o ran lleihau eu hanghenion 
gofal hirdymor.  Mae recriwtio yn parhau i fod yn her yn ein cartrefi mewnol, ond rydym yn 
dal i fynd ati'n rhagweithiol i farchnata ein swyddi gwag er mwyn llenwi bylchau wrth iddynt 
godi. Mae gennym gynlluniau datblygedig i ehangu cartref presennol neu brynu safle 
addas i gydbwyso'r farchnad ymhellach yn y sir. 
 
Ym maes Gofal Preswyl Plant rydym yn cadw ein darpariaeth ar 3 safle ar gyfer plant ag 
anableddau, ac yn ystyried adeilad newydd i gymryd lle peth o'r ddarpariaeth seibiant sy'n 

gysylltiedig â datblygiad ysgol Heol Goffa yn Llanelli. Rydym wedi datblygu cartref plant 
arbenigol yng Nghaerfyrddin ac yn rhagweld y bydd hwn wedi’i gwblhau erbyn diwedd 
hydref 2024. Mae gwaith pellach i ddatblygu cartrefi tymor hwy o faint llai dan ystyriaeth i 
sicrhau y gallwn fodloni angen yn lleol ac mewn ffordd sy'n gost-effeithiol, a chan Gadw 
plant yn lleol.  
 
Gofal Cartref Mewnol  
Mae'r pandemig wedi effeithio ar ein gweithlu gofal cymdeithasol, ac yn sicr dyma fu ein 
her fwyaf dros y flwyddyn ddiwethaf. Rydym wedi parhau i'w chael hi'n anodd recriwtio 
staff Gofal Cartref. Yn y cyd-destun hwn, mae ein Tîm Gofal Cartref wedi dangos cryn 
wytnwch wrth barhau i ddarparu gofal yng nghartrefi pobl, a dangoswyd hynny mewn 
arolygiad cadarnhaol iawn gan Arolygiaeth Gofal Cymru. 
 
Blaenoriaeth yr adran yw adeiladu gwasanaeth mewnol effeithlon, cryf a chynaliadwy. 
Bydd hyn yn cynnwys gwella'r ddarpariaeth fewnol ac ailddatblygu'r gwasanaethau 
ailalluogi. Rydym wedi llwyddo i sefydlu trefniant brysbennu ar gyfer gofal canolraddol 
gyda chydweithwyr iechyd ac mae hyn eisoes yn cael effaith ar lif ysbytai ac yn byrhau 
rhestrau aros. Rydym hefyd wedi datblygu ymgyrch recriwtio ymosodol, wedi symleiddio 
ein prosesau recriwtio, wedi cyflwyno capasiti ychwanegol i gefnogi recriwtio ac wedi 
gwella’r strwythur graddio ar gyfer staff gofal cartref, sydd bellach yn golygu bod ein 
cyfradd tâl gyda'r gorau yng Nghymru.  
 
Ar hyn o bryd mae'r gwasanaeth gofal cartref mewnol yn darparu tua 37% o'r farchnad 
gofal cartref gyffredinol yn Sir Gaerfyrddin. Mae'r gwasanaeth yn canolbwyntio ar 
strategaethau sy'n hyrwyddo ehangu, ond mae heriau recriwtio a chadw yn y sector gofal 
wedi effeithio ar yr amcan hwn. Ein dyhead wrth symud ymlaen, yw tyfu’r gwasanaeth 
mewnol i ddarparu 50% o’r farchnad dros y flwyddyn nesaf, a fydd yn cynnwys cefnogi’r 
rhai ag anghenion mwy cymhleth. Drwy'r strategaeth hon bydd modd sicrhau mwy o 
gydnerthedd o fewn y farchnad gofal cartref. 
 
Yr allwedd i ddatblygu ein gwasanaeth mewnol yw cynyddu ei gynhyrchiant er mwyn iddo 
fod yn fwy cost-effeithiol. Mae gwaith ar y gweill i fynd i'r afael â hyn a chau'r bwlch costau 
gyda'r sector preifat. Nid oes gwahaniaeth mawr rhwng y sector cyhoeddus a'r sector 
preifat yn Sir Gaerfyrddin o ran cyfraddau cyflog fesul awr ac ad-daliadau costau teithio. Y 
gwahaniaeth mwyaf sy'n effeithio ar gostau bellach yw tâl salwch a phensiwn, y mae'r naill 
a'r llall yn llawer gwell o fewn y Cyngor Sir. 
 
 
Beth mae Eraill yn ei Ddweud 
 
Cynhaliwyd arolwg Gofal a Chymorth ym mis Mawrth 2023 o ddefnyddwyr gwasanaeth. Y 
gyfradd ymateb oedd 15%, sy'n is na'r blynyddoedd cynt.   
 
Teimlai 82% o'r ymatebwyr fod Gofal Cymdeithasol yn gwrando ar eu barn. 
Teimlai 86% o’r ymatebwyr eu bod nhw/y sawl y maent yn gofalu amdano wedi derbyn yr 
wybodaeth a'r cyngor cywir pan oedd angen hynny. 
Teimlai 80% o’r ymatebwyr eu bod nhw/y sawl y maent yn gofalu amdano yn cael eu trin 
ag urddas a pharch. 

Dywedodd 84% o’r ymatebwyr eu bod nhw/y person y maent yn gofalu amdano wedi bod 
yn hapus gyda’r gofal a’r cymorth a gawsant.  
 
Wrth inni ymadfer ar ôl y pandemig, mae gwaith i arolygu gwasanaethau wedi ailgychwyn. 
Ceir sylwadau isod o'r adroddiadau arolygu hynny.  
 
 
 
 
 
 
 
 
 
 
 
 
 

 

*Adroddiad Arolygu AGC 2023 ar y gwasanaeth gofal cartref mewnol.  

 

 

 

 
 
 
 
 
 
 
 
 
 
 
 
*Adroddiad Arolygu AGC 2023 ar Gysylltu Bywydau – arolygiad Ebrill 22 

 

 

 

 

 

 

“Mae pobl a’u perthnasau yn canmol y gofal a’r cymorth y maen nhw’n eu 
derbyn. Mae cofnodion gofal yn canolbwyntio ar yr unigolyn ac yn adlewyrchu 
anghenion unigol pobl. Mae'r staff gofal wedi'u hyfforddi'n dda, mae ganddynt 
wybodaeth dda am y bobl y maent yn gofalu amdanynt ac maent yn frwdfrydig 
ynghylch gweithio o fewn y gwasanaeth. Mae rheolwyr ymroddedig a gwybodus 
sy'n cael eu cefnogi'n dda gan yr Unigolyn Cyfrifol (UC) yn arwain y gwasanaeth. 
Mae'r rheolwyr yn hygyrch ac yn uchel eu parch ymhlith pawb sy'n ymwneud â'r 
gwasanaeth. Mae gan yr Unigolyn Cyfrifol drosolwg da o'r gwasanaeth ac mae 
systemau cadarn ar waith i gefnogi hyn. Mae gan y tîm arweinyddol 
berthnasoedd gwaith da a gweledigaeth glir ar gyfer y gwasanaeth.” 

 

“Y casgliad cyffredinol yn dilyn yr arolygiad yw bod Cysylltu Bywydau 
Gorllewin Cymru yn ymdrechu i helpu pobl i gadw eu hannibyniaeth. Mae'r tîm o 
staff yn frwdfrydig ac eisiau gwneud gwahaniaeth cadarnhaol i fywydau pobl. 
Mae gofalwyr yn canolbwyntio ar anghenion yr unigolyn, er mwyn cael effaith 
gadarnhaol ar ei lesiant. Dywed pobl fod eu lleoliadau a'u gofalwyr yn rhoi 
cefnogaeth dda iddynt. Mae llawer o ofalwyr yn teimlo eu bod yn cael 
cefnogaeth dda gan yr Unigolyn Cyfrifol a'r tîm rheoli yn gyffredinol, er bod rhai 
yn teimlo nad oes fawr ddim cymorth, os o gwbl. Gwelir sianeli cyfathrebu da ar 
draws y gwasanaeth; fodd bynnag, mae rhai pobl yn teimlo bod y cyfathrebu'n 
wael. Mae systemau cadarn ar waith i fonitro ansawdd y gofal a ddarperir. 
Nodwyd y gellid gwella rhai elfennau cyfathrebu, yn ogystal â sicrhau bod pob 
gofalwr yn derbyn cefnogaeth, ac mae'r rhain yn flaenoriaethau allweddol wrth 
symud ymlaen.” 

 

“ Mae’r bobl sy’n aros yng ngwasanaeth seibiant Tir Einon yn elwa ar ofal a 
chymorth gan y tîm o staff gwybodus a gofalgar. Nod y gwasanaeth yw hybu 
iechyd a llesiant pobl unigol. Mae cynlluniau gofal a chymorth yn fanwl ac yn 
rhoi ymdeimlad da o’r unigolyn, ei anghenion cymhleth a sut orau i'w gefnogi. 
Mae gweithwyr proffesiynol allanol yn ymwneud yn weithredol â'r cymorth y mae 
pobl yn ei dderbyn. Mae rheolwr ymroddedig a brwdfrydig yn arwain ethos y 
gwasanaeth. Mae'r staff yn parchu ac yn gwerthfawrogi'r rheolwr sy'n cael ei 
gefnogi'n dda gan yr Unigolyn Cyfrifol (UC). Mae ystod o brosesau monitro ac 
archwilio ar waith, ac mae gan yr UC drosolwg da o'r gwasanaeth".  

*Adroddiad Arolygu AGC 2023 ar Ganolfan Seibiant Tir Einon – Arolygiad Awst 22 

 

 

 

 

 

 

*Adroddiad Arolygu AGC ar Ganolfan Plant Llys Caradog - Mawrth 2023* 

 

Cwynion a Chanmoliaeth 
 

Oedolion a Phlant  
 
Rydym wedi parhau i ddysgu gwersi yn sgil cwynion ac yn sicrhau bod unrhyw bwyntiau 
sy'n codi i'w dysgu yn derbyn sylw ac yn cael eu hymwreiddio ar draws y gwasanaeth.  
 
Dechreuodd Rheolwr Datrys a Chwynion yn ei swydd ym mis Hydref 2022. Un o 
gyfrifoldebau'r swydd yw cydgysylltu prosesau'n gysylltiedig â chwynion a gwneud gwaith 
ataliol. Pwrpas hyn yw cynyddu'r gwersi a ddysgir o fewn timau er mwyn gwella ansawdd 
y gwasanaetha ddarperir a lleihau nifer y cwynion a geir. 
 
Ym mis Mawrth 2023, cynhaliwyd archwiliad mewnol o'r tîm ac mae rhai argymhellion 
cychwynnol wedi'u gwneud, gan gynnwys llunio dogfen weithdrefnol y rhoddir blaenoriaeth 
iddi o hyn allan. 
 
Ymhellach i hyn, mae rhaglen hyfforddiant ar gwynion wedi cael ei llunio, a fydd yn cael ei 
rhoi ar waith dros y misoedd nesaf, gan gynnwys: 
 
• Hyfforddiant i'r holl staff ar ymwybyddiaeth o gwynion 
• Hyfforddiant i'r staff sy'n datrys cwynion yng Ngham 1. 
• Hyfforddiant ar gwynion i ddarparwyr  
  
Ceir ffocws hefyd ar waith ataliol i gynyddu'r hyn a ddysgir yn sgil cwynion o fewn y timau. 
 
Cofnodwyd cyfanswm o 73 o gwynion naill ai yng Ngham 1 neu Gam 2 mewn perthynas â 
Gwasanaethau Oedolion yn 2022/23, ac ymchwiliwyd i 56 ohonynt yng Ngham 1 y 
Datrysiad Lleol ac 17 o dan Ymchwiliad Ffurfiol Cam 2. Ymdriniodd yr adran â 41 o 
gwynion pellach, gan naill ai eu cofnodi fel cwynion a ailgyfeiriwyd; heb unrhyw weithredu 
pellach; wedi'u gohirio gan ddisgwyl achos diogelu/cyfreithiol; neu arall. 
 
Yn y gwasanaethau plant cafodd 10 eu cofnodi yng Ngham 1 a 3 arall eu cofnodi yng 
Ngham 2.  
 

“Mae'r plant yn cael eu trin ag urddas a pharch ac mae'r staff gofal yn 
cymryd eu hamser i gyfathrebu â nhw a rhoi dewis iddynt. Gall plant 
ddewis pa weithgareddau y maen nhw am gymryd rhan ynddynt a pha 
fwyd i'w fwyta. Mae'r plant yn cael eu hatgoffa i wneud dewisiadau 
cadarnhaol, ac yn cael eu hatgoffa ynghylch manteision hynny". 

Yn ystod yr un cyfnod, cafodd tair cwyn eu huwchgyfeirio i sylw Ombwdsmon 
Gwasanaethau Cyhoeddus Cymru ar ôl cwblhau ymchwiliad Cam 2. Ni dderbyniodd yr 
Ombwdsmon unrhyw un o’r cwynion hyn ac nid oes ymchwiliad pellach wedi’i gynnal. 
 
Os gwneir unrhyw argymhellion ar ôl cwblhau proses Cam 1 neu Gam 2, bydd y tîm yn 
cofnodi'r rhain ar gynllun gweithredu a anfonnir at reolwyr perthnasol. Nodir tueddiadau a 
chyfleoedd dysgu o'r argymhellion hyn, a'u cyflwyno i'r Bwrdd Proses ac Ymarfer, cyn 
iddynt gael eu dosbarthu mewn cyfarfodydd tîm bob chwarter gan y Rheolwr Datrys a 
Chwynion. O ran llywodraethu, mae'r Grŵp Archwilio Cwynion yn parhau i gyfarfod bob 
chwarter.  
 
Mae'r tîm hefyd wedi bod yn gweithio i gynyddu'r gronfa o Swyddogion Ymchwil 
Annibynnol, a thros y flwyddyn ddiwethaf mae 3 ymchwilydd newydd wedi cael eu 
comisiynu. Bydd rhagor o waith yn cael ei wneud o hyn allan i sicrhau proses ddethol 
gadarn gan sicrhau didueddrwydd.  
 
Mae'r Rheolwr Datrys a Chwynion yn cysylltu'n rheolaidd â'i chymheiriaid rhanbarthol a 
chenedlaethol i rannu syniadau a sicrhau ymagwedd gyson ledled Cymru.  
*Mae adroddiad cwynion Gofal Cymdeithasol 2023/24 ar gael ar gais. * 
 
Canmoliaeth  
 
Derbyniwyd a chofnodwyd cyfanswm o 153 o ganmoliaethau yn 2022/23.  

 

 

 

 
 

 
 
 
 
 
 
 
 
 
 
 
 
 
 
 
 
 
 
 

Gair byr i ddweud bod Mam wedi 
trosglwyddo o Ysbyty [i’r cartref]. 
Mae hi’n hapus yno ar hyn o bryd 
a byddwn yn parhau i’w chefnogi 
i setlo. Diolch i ti am dy gyngor a 

help dros y blynyddoedd 
diwethaf. Mae’r gwasanaeth 

gofal o dan bwysau aruthrol ond 
mae yna bobl dda iawn yn cynnal 
y gwasanaeth a gallwn ddweud 
heb amheuaeth dy fod yn un o’r 

rheiny. Diolch.” 
 

Hoffwn ddweud diolch i’r holl ferched 
sydd wedi gofalu amdanaf dros yr 
ychydig fisoedd diwethaf. Mae fy 
nheulu a minnau’n wirioneddol 

ddiolchgar am y gofal nyrsio gwych yr 
wyf wedi’i dderbyn. Maen nhw wedi 

bod yn ofalgar, yn anogol ac yn 
broffesiynol iawn. A wnewch fynegi fy 
niolch a'm gwerthfawrogiad. Byddaf yn 

gweld eisiau eu hymweliadau a'n 
sgyrsiau bach”. 

 

Roedden ni fel teulu eisiau 
mynegi ein diolch am y 
gefnogaeth a gynigiwyd yn ystod 
cyfnod pontio sydd wedi bod yn 
anodd i Mam. Fel y dywedodd 
Mam ei hun heddiw, mae hi 
eisiau aros gartref os oes modd, 
ac mae'n dda gwybod ein bod ni i 
gyd yn gweithio tuag at gefnogi ei 
dymuniadau. 

“Newydd gorffen y supporting 
statement, ond I guess bo dim 
ishe fe nawr. Diolch i ti am y 
cymorth a’r cefnogaeth, mae’n 
teimlo fel bo pwys trwm wedi codi, 
allwn byth diolch digon i ti. Fe wnai 
cysylltu a [y cartref gofal]  

 



28 

Y Gweithlu 
 
Y Gweithlu  
Heb os, ein staff yw ein hased mwyaf gwerthfawr – nhw yw wyneb blaen y Cyngor ac 
maent yn cynrychioli ac yn cynnal ein gwerthoedd allweddol fel gweision cyhoeddus. 
Rydym yn cydnabod yr heriau a wynebir gan staff ac wedi sicrhau ein bod yn parhau i 
gefnogi eu llesiant. Mae eu gwytnwch a'u hymroddiad wedi bod yn anhygoel.  Rydym yn 
parhau i fod angen gweithlu digonol o staff hyfforddedig a phrofiadol sydd â'r sgiliau cywir 
a'r ymagwedd sydd ei hangen i weithio gyda dinasyddion ac i weithio'n effeithiol â 
sefydliadau eraill. Bydd yr her hon yn aros gyda ni am beth amser, yn enwedig yng nghyd-
destun ein hymateb parhaus yn dilyn y pandemig.  

Ein blaenoriaeth yw sicrhau bod gan y gweithlu gofal cymdeithasol yr wybodaeth a'r 
sgiliau i gyflawni ein hamcanion busnes a bod defnyddwyr gwasanaeth yn Sir Gaerfyrddin 
yn cael eu cefnogi gan staff medrus a chymwys.  

Mae ein strategaethau ar gyfer y gweithlu yn parhau i ddatblygu, a rhaid inni barhau i 
gydweithio â’n partneriaid yn y rhanbarth, gan gynnwys Iechyd, i leihau achosion o 
hyfforddi ddwywaith, sicrhau bod cynifer â phosibl yn bresennol mewn hyfforddiant a 
rhannu gwybodaeth yn rheolaidd er mwyn diwallu anghenion hyfforddi cyffredin y sector a 
chyrraedd ein nodau.  

Ein prif flaenoriaeth o hyd yw gallu recriwtio gweithwyr cymdeithasol, gofalwyr, gofalwyr 
maeth a chynorthwywyr personol, er mwyn llenwi swyddi gwag ar draws y sector.  

Ein nod yw denu mwy o bobl ifanc i'r proffesiwn gofal drwy gydweithio ag ysgolion a 
rhanddeiliaid allweddol i ddarparu gofal cymdeithasol.  

Mae'r Academi Gofal, sef y gyntaf o'i math yng Nghymru, wedi cael ei sefydlu, ac mae 
gennym ddeuddeg o unigolion ar y rhaglen hon ar hyn o bryd. Mae'r unigolion ar leoliad 
mewn lleoliadau gofal, ac felly'n ennill profiad wrth gwblhau eu cymwysterau gofal. 
Byddant yn symud ymlaen i gael cefnogaeth i ddilyn gyrfa ym maes rheoli neu waith 
cymdeithasol.  

Mae meithrin ein gweithwyr cymdeithasol ein hunain yn flaenoriaeth. Ar hyn o bryd rydym 
yn cefnogi unigolion i ddilyn Gradd Gwaith Cymdeithasol rhan-amser gyda'r Brifysgol 
Agored, a'r rhaglen Gradd Meistr amser llawn ym Mhrifysgol Abertawe, a bydd 26 ohonynt 
yn cwblhau eu cwrs o fewn y tair blynedd nesaf. Ceir tystiolaeth gynyddol y bydd angen 
cynyddu'r nifer hwn eto yn y flwyddyn sydd i ddod.  

Sgôr i’ch Is-adran.  
Gofynnwyd i'r holl staff yn yr Adran roi "Sgôr i’r Is-adran fel Cyflogwr." Mae defnyddio'r 
fethodoleg genedlaethol hon yn ein helpu i ddeall eu profiad o weithio yn yr adran, ac ym 
mhob is-adran.  Yn lle gofyn cannoedd o gwestiynau arolwg, gofynnwyd un cwestiwn 
allweddol: 

 

Pa mor debygol fyddech chi o argymell eich is-adran fel 
cyflogwr i rywun rydych chi'n ei adnabod?  

1 = Ddim yn debygol o gwbl a 10 = Tebygol iawn. 

Ein sgôr cyffredinol ar gyfer canlyniad yr Adran yw: Da 
Y gweithlu yw ein her fwyaf o hyd o ran recriwtio a chadw niferoedd digonol o weithwyr 
cymdeithasol yn ogystal â gweithwyr Gofal Cartref. Nid yw'r broblem hon yn unigryw i Sir 
Gaerfyrddin o gwbl. Rydym wedi gwneud cynnydd da yn lleol o ran recriwtio i ofal preswyl, 
ond yn parhau i weld bylchau mewn Gwaith Cymdeithasol a Gofal Cartref. 
 
Er mwyn ymateb i'r her, sefydlwyd Grŵp Recriwtio a Chadw Gofal Cymdeithasol gennym, 
yr wyf fi'n ei gadeirio, i sicrhau ein bod yn canolbwyntio'n ddigonol ar heriau'r gweithlu.  
 
O ran gwaith cymdeithasol, rydym wedi creu 10 o swyddi hyfforddai gwaith cymdeithasol 
newydd ar draws y Gwasanaethau Oedolion a Phlant a Theuluoedd i'n galluogi i feithrin 
ein gweithwyr cymdeithasol ein hunain. Rydym hefyd wedi recriwtio 2 weithiwr 
cymdeithasol o wledydd tramor sydd bellach wedi dechrau eu swyddi, ac rydym yn 
gweithio i recriwtio mwy. Ar y cyfan, mae'r strategaeth hon yn ein galluogi i lenwi ein 
swyddi gwag ac yn cynnig dull hirdymor o gynyddu ein capasiti waith cymdeithasol. 
Rydym hefyd yn cefnogi 2 o'n Cynorthwywyr Therapi Galwedigaethol i gwblhau eu gradd 
gyda golwg ar ddod yn Therapyddion Galwedigaethol cymwysedig wedi i'r rhaglen gradd 
newydd gael ei lansio ym Mhrifysgol Abertawe.  
 
Cynhaliom ddigwyddiad Datblygiad Proffesiynol Gwaith 
Cymdeithasol ar y cyd yn ôl ym mis Mawrth 2023 ar 
draws y gwasanaethau Plant ac Oedolion, a 
gwahoddwyd 350 o Weithwyr Cymdeithasol i'r 
digwyddiad.  Daeth cyfanswm o 191 o Weithwyr 
Cymdeithasol i'r digwyddiad, ac fe'i croesawyd yn fawr.  
 
O ddefnyddio dull sgorio NPS, barnwyd bod y 
digwyddiad yn 'Wych'. Mae sesiwn datblygu gwaith 
cymdeithasol bellach wedi'i chynllunio ar gyfer mis Hydref 2023. 
 

Yn ystod y digwyddiad dathlwyd y gwaith rhagorol llawer o'n gweithwyr cymdeithasol a 
gofynnwyd iddynt rannu enghreifftiau a roddodd wefr iddynt wrth eu gwaith. Dyma 
enghreifftiau o'r eiliadau arbennig hynny: 

• Cynnal yr ymweliad gofal a chymorth olaf â defnyddiwr gwasanaeth hirdymor, a'i 
gweld yn ymdopi'n dda â babi newydd ei eni ar ôl ffurfio perthnasoedd cadarnhaol â 
phawb. 
 

• Cynnal hawliau a hyrwyddo'r dewis i aros yn ei gartref ei hun gyda'i gi, er gwaethaf 
ymweliad gan y Frigâd Dân. 
 

• Gweithio'n galed i greu'r pecyn gofal cywir i oedolyn allu aros gartref, sef yr hyn yr 
oedd arno ei eisiau ac yr oedd yn ei haeddu. 
 

• Mae’n fraint cael eistedd yng nghartrefi pobl a gallu siarad ag oedolion a phlant ar 
adegau anoddaf yn eu bywydau, am yr anawsterau a’r cryfderau a meithrin 
perthynas â nhw. 
 

• Gweithio gyda theuluoedd mewn modd sy'n adfer eu ffyrdd mewn Gwaith 
Cymdeithasol. Yn eu grymuso i newid pethau er gwell, yn eu helpu i newid eu ffordd 
o feddwl ynghylch sut i fagu eu plant a rheoli heriau. Cael gwybod y bydd yn dweud 
wrth eraill am y gefnogaeth a gafodd gan y Gwasanaethau Cymdeithasol, a'r modd y 
newidiodd hynny sefyllfa ei theulu, a hithau gynt wedi poeni am gynnwys y 
Gwasanaethau Cymdeithasol. 

 
O safbwynt gweithiwr gofal, rydym wedi sefydlu Academi Gofal sy’n rhoi cyfle i unigolion 
weithio mewn lleoliadau gofal i ennill cymwysterau yn rhan o lwybr tuag at swydd reoli neu 
Waith Cymdeithasol. Mae gennym 10 o bobl ar y rhaglen hon ar hyn o bryd, ac rydym ar 
fin cychwyn trydydd cam recriwtio. Rydym wedi cynnal ymgyrchoedd recriwtio gweithredol 
i ddenu gweithwyr gofal i ddod i weithio yn Sir Gaerfyrddin.  
 
Rydym hefyd wedi cefnogi'r sector gyda mentrau recriwtio a chadw gweithwyr. Dyrannwyd 
cyllid ychwanegol i ddarparwyr gofal cartref lleol i arwain cynllun recriwtio a chadw 
gweithwyr. Y bwriad yw i ddarparwyr lleol gydweithio i gytuno ar fentrau wedi'u targedu a 
fydd yn codi proffil gofal, yn ogystal â datblygu/ysgogi'r farchnad. 
 
Sefydlwyd Bwrdd Prosiect gan ddarparwyr i reoli'r broses o ddyrannu arian ac i gytuno ar 
feysydd â blaenoriaeth. Roedd y prosiect yn canolbwyntio ar y meysydd canlynol: 
 
• Hyrwyddwyr Gofal Cymdeithasol: Enwebodd pob darparydd aelod o staff i gynrychioli 

rôl gofalwr, gan ymweld ag ysgolion a cholegau a mynychu digwyddiadau. 
• Marchnata: Sefydlodd y grŵp blatfform ar y we i bostio gwybodaeth anogol er mwyn 

codi proffil gyrfa ym maes gofal. Ni ddefnyddiwyd y platfform i hysbysebu swyddi ar 
ran darparwyr gofal, ond roedd cysylltiadau rhyngddo â Gofalwn Cymru.  

• Gwobrau Gofalwyr Sir Gaerfyrddin: Trefnodd y grŵp noson Gwobrau Gofalwyr yng 
Ngwesty Parc y Strade i gydnabod a hyrwyddo gwaith rhagorol staff gofal. Bu 
darparwyr yn cydweithio i gynllunio'r digwyddiad fu'n llwyddiant ysgubol, ac a gafodd 
effaith gadarnhaol ar forâl y staff. 

 
Mae'r grŵp yn parhau i weithio ar y prosiect ac ar hyn o bryd yn datblygu llwybr 
prentisiaeth gofal i bobl ifanc 16 i 18 oed. 

Rydym hefyd yn adeiladu ar y datblygiadau yn Sir Benfro ac erbyn hyn yn ymestyn 
datblygiad microfentrau i mewn i Sir Gaerfyrddin. Rydym wedi recriwtio Catalydd lleol a 
gynhelir gan PLANED ac a fydd yn cydweithio'n agos â Chymdeithas Gwasanaethau 
Gwirfoddol Sir Gâr. 
 
Rydym wedi ymdrechu’n galed iawn i barhau i gefnogi llesiant staff ac wedi annog staff ar 
draws yr adran i wirfoddoli fel Hyrwyddwyr Llesiant, i gynrychioli eu timau yn rhan o'r Grŵp 
Llesiant Cymunedau. Mae’r grŵp hwn yn arwain y ffordd o ran mabwysiadu ymagwedd 
adrannol at rannu arfer da a hefyd yn cyfrannu syniadau ynghylch sut y gallwn gefnogi 
llesiant, ee, drwy wneud gwell defnydd o dimau a dyddiaduron er mwyn rhoi'r lle 
angenrheidiol i staff allu gweithio.  
  
Yng nghyd-destun yr heriau enfawr o'u blaen, mae'r staff wedi parhau i ddangos 
penderfyniad, ymrwymiad a'r lefelau uchaf o broffesiynoldeb wrth gefnogi trigolion Sir 
Gaerfyrddin. Maent yn aml yn mynd uwchlaw a thu hwnt i'r hyn a ddisgwylir ganddynt. 
Mae'r lefel uchel o ganmoliaeth y mae'r gwasanaeth yn parhau i'w derbyn, fel yr 
amlinellwyd uchod, yn tystio i hyn, yn ogystal â'r gwobrau a gafwyd yn ystod y flwyddyn. 
Rydym yn hynod ddiolchgar i’n staff, ond yn ymwybodol bod angen inni gefnogi staff ym 
mhob ffordd bosib i sicrhau y gallant barhau i fod yn wydn, yn hapus ac yn gynhyrchiol 
wrth eu gwaith. Mae canolbwyntio ar y modd rydym yn cefnogi'r staff ac yn dathlu 
llwyddiant yn allweddol er mwyn cadw'r gweithlu'n iach. Gall hyn gynnwys cydnabyddiaeth 
allanol, gyda'r canlynol yn eu plith: 
 
 
 Cydnabuwyd llwyddiant ein dull Gartref yn Gyntaf drwy 2 Wobr GIG Cymru am 

Ddarparu Gofal sy'n Canolbwyntio ar Unigolion a Chyfraniad Rhagorol i 
Drawsnewid Iechyd a Gofal.  
Cafodd y tîm hefyd gydnabyddiaeth am gyrraedd y rownd derfynol yng Ngwobrau 
Trawsnewid Sector Cyhoeddus y DU. 

 

 Gwobrau ITEC TSA 2023  
― Gwobr Partneriaethau mewn TEC 

(Teleiechyd gyda Bwrdd Iechyd 
Prifysgol Hywel Dda) ENILLYDD 

― Cyrraedd Rownd Derfynol y Wobr 
Trawsnewid (CYSWLLT Delta) 
 

 Yn seremoni gyntaf y Gwobrau Diogelu 
Rhanbarthol, enillodd Cathy Richards, 
Uwch-reolwr Diogelu, y wobr am Ddangos 
Ymarfer Rhagorol wrth Ddiogelu Oedolion. 

 Enillodd yr Is-adran Gofal Cymdeithasol Oedolion wobrau yn y Gwobrau 
Partneriaeth Ranbarthol: 
― Enillodd y Gwasanaethau Dydd Anableddau Dysgu y wobr arloesi am eu 

hymagwedd arloesol at gyfleoedd dydd a'r grwpiau cymunedol y maen nhw 
wedi'u sefydlu.  

― Cafodd canolfan seibiant Tir Einon a'r Tîm Ymddygiad Cadarnhaol hefyd 
gymeradwyaeth fawr am y wobr tîm. 

― Cafodd y Bartneriaeth Gwella Bywydau Rhanbarthol ar gyfer Anableddau 
Dysgu, dan gadeiryddiaeth Sharon Frewin, Uwch-reolwr, Cynhwysiant 
Cymunedol a'r Tîm Breuddwydion, grŵp o bobl a phrofiad byw sy'n cyd-
gadeirio'r grŵp hwn, hefyd gymeradwyaeth fawr am gydgynhyrchu. 

― Enillodd Mark Evans, Uwch-reolwr Iechyd Meddwl a Chamddefnyddio 
Sylweddau y wobr Cyfraniad Rhagorol at Ymarfer am 34 o flynyddoedd o 
wasanaeth. 

 
 Enillodd y Tîm Gofal Cartref Hirdymor  y 

wobr tîm yn elfen Gymreig y gwobrau 
Gofal Prydeinig. 
 

 Cafodd Gill Grennan Jenkins, Rheolwr 
Tîm y Gwasanaeth 0-25 (sy'n cynnwys 
oedolion a phlant) gymeradwyaeth fawr 
hefyd am y wobr Arweinyddiaeth Rheng 
Flaen yn y digwyddiad hwn. 
 
 

Yn ogystal â'r uchod, mae ein Haelod Cabinet, y Cynghorydd Tremlett, wedi cyflwyno 
Gwobr Cyflawniad y Mis ar gyfer y Timau, lle bydd arfer da yn cael ei gydnabod yn fewnol.  

Y Gymraeg  
 

O fewn yr Adran Cymunedau, rydym wedi sicrhau bod 'Cynnig Rhagweithiol' y 
Gymraeg yn parhau i fod yn flaenoriaeth. Rydym yn hyderus bod cynnig rhagweithiol 
yn cael ei wneud bron ym mhob sefyllfa. Mae'r gwasanaeth y mynd ati'n rhagweithiol 
i gynnig y Gymraeg. Mae'n rhagweld, yn nodi ac yn bodloni anghenion pobl sy'n 
defnyddio, neu a allai ddefnyddio'r gwasanaeth, o ran y Gymraeg a diwylliant Cymru. 

 

 

 

 

 

 

 

*Adroddiad Arolygu AGC 2023 ar y gwasanaeth gofal cartref mewnol.  

 

Er nad yw Bwrdd y Gymraeg wedi cyfarfod mor aml yn ystod y flwyddyn, mae 
mynediad at hyfforddiant wedi parhau, a chyfanswm o 22 o staff wedi cwblhau 
hyfforddiant. 

Mae gwaith ar y gweill i sicrhau bod cyraeddiadau pob aelod o staff o ran y Gymraeg 
wedi'u cofnodi ar eu proffil hyfforddiant.  O'r rhai sydd wedi cofnodi lefel eu gallu i 
siarad yr iaith, gwyddom fod:  

• 63% ar lefel 0-2 
• 35% ar lefel 3-5  

Mae cynaliadwyedd y Gymraeg yn ddibynnol ar ddarparu digon o gyfleoedd 
addysgol, diwylliannol a chymdeithasol i ddefnyddio'r iaith yn ddyddiol ac mae hyn yn 
rhan annatod o'n strategaeth ar gyfer y gweithlu.  

Bydd adolygiad o’n strategaeth yn rhoi’r cyfle inni adeiladu ar y gwaith sydd eisoes 
wedi’i wneud yn Sir Gaerfyrddin, a chreu'r amgylchiadau a fydd yn galluogi'r 
Gymraeg i ffynnu, i sicrhau y caiff ei gweld a'i chlywed yn ein cymunedau ac ymhlith 
aelodau o'n gweithlu. Bydd y strategaeth yn cefnogi ac yn cyfrannu at weledigaeth 
Llywodraeth Cymru i greu miliwn o siaradwyr Cymraeg yng Nghymru erbyn 2050. 

 

 

 

Mae'r gwasanaeth yn cynnig y Gymraeg mewn modd rhagweithiol. Mae llawer 
o'r staff yn siaradwyr Cymraeg, sy'n golygu bod pobl yn gallu cyfathrebu yn 
Gymraeg neu Saesneg fel y mynnant.  

Mae pobl yn gallu derbyn gofal yn Gymraeg, gan fod canran dda o'r staff yn 
gallu siarad Cymraeg. 

Y Camau Nesaf   
 
Gwasanaethau Plant a Theuluoedd 

Rhif Gweithredu 
1 Parhau i roi cymorth i gadw plant gartref gyda’u teuluoedd ac allan 

o’r system ofal lle bynnag y bo modd, a rheoli pwysau cyllidebol yn 
well o fewn y gwasanaeth.  

2 Buddsoddi mewn gwasanaethau lleol effeithlon a redir gan y cyngor 
i ailgydbwyso’r farchnad ar draws pob elfen o ofal cymdeithasol 
oedolion a phlant, gan alluogi’r gwasanaeth i reoli pwysau cyllidebol 
yn well o fewn y gwasanaeth.  

3 Gweithio gyda’r Bwrdd Iechyd i ddarparu lefelau hygyrch a phriodol 
o gymorth i bawb sydd â phroblemau Iechyd Meddwl gan ehangu 
mynediad a chymorth i Blant ac Oedolion Agored i Niwed. 

4 Cefnogi’r uchelgais i ailgydbwyso’r farchnad a thynnu elw allan o ofal 
plant drwy agor Cartref Plant i blant ag anghenion cymhleth yn Sir 
Gaerfyrddin. 

5 Rhoi cefnogaeth bellach i Academi Gofal gan gynnig llwybr gyrfa ar 
gyfer gwaith gofal, gan gynnwys hyfforddiant a datblygiad 
proffesiynol i bobl ifanc sy'n gadael yr ysgol. Gweithio i ddyblu nifer y 
staff sy'n cael cefnogaeth i ennill gradd mewn Gwaith Cymdeithasol.  
Parhau â'r ymgyrch i recriwtio Gweithwyr Cymdeithasol.   

Gofal Cymdeithasol i Oedolion a Gwasanaethau Integredig 
 

Rhif Gweithredu 
1 Parhau i integreiddio iechyd a gofal yn well a gweithio tuag at 

sefyllfa lle bydd gweithwyr iechyd a gofal yn cael eu gwobrwyo a'u 
cydnabod yn gyfartal. 

2 Parhau i wella'r gefnogaeth sydd ar gael i ofalwyr ar draws y sir. 

3 Datblygu gwasanaethau ataliol i fodloni anghenion poblogaeth sy'n 
heneiddio a rhai ag anghenion cymhleth. 

4 Gweithio gyda Bwrdd Iechyd Prifysgol Hywel Dda i ddarparu 
gwasanaethau Iechyd a Gofal Cymdeithasol integredig a di-dor lle 
bynnag y bo modd. 

5 Cynyddu’r ystod o lety â chymorth i’r rhai ag anghenion cymhleth, 
lleihau’r ddibyniaeth ar ofal preswyl a hwyluso'r broses o ryddhau 
cleifion yn ddiogel o'r ysbyty ac/neu'r angen am ofal preswyl i 
oedolion sy'n agored i niwed. 

6 Ehangu gwasanaeth Connect Delta ymhellach i ddarparu gofal 
rhagweithiol trwy gymorth technoleg i bobl agored i niwed yn eu 
cartrefi eu hunain ynghyd â phecyn o gymorth brys, trefniadau 
monitro, a galwadau llesiant 

7 Gweithio gyda Llywodraeth Cymru i greu a diffinio Gwasanaeth 
Gofal Cenedlaethol sy’n darparu safonau gofal cenedlaethol a 
darparu gwasanaethau lleol i ddiwallu anghenion ein cymuned 

8 Parhau i ddatblygu Gweledigaeth 10 Mlynedd ar gyfer y 
Gwasanaethau Cymdeithasol gyda chynllun gweithredu byrdymor 
a gaiff ei arfarnu'n gyson.  

